
CONGREGATIO GENERALIS XII 

5 novembris 1962 

Exc.mus P. D. PERICLES F E L I C I , secretarius generalis: 
Praeest hodiernae congregationi generali em.mus ac rev.mus D. card. 

Achilles Liénart, ep. Insulensis. 
Antequam nomina dentur eorum, qui petierunt loqui in hac hodierna 

sessione, honorificum est communicare coetui amplissimo nomina eorum 
quos Ss. Dominus cooptare dignatus est in sodales tribunalis administra-
tivi. Hi sunt: em.mi ac rev.mi DD. cardd. Carolus Chiarlo; Franciscus 
Morano; Villelmus Theodorus Heard; exc.mi ac rev.mi DD. Andreas 
Rohracher, arch. Salisburgensis; Laurentius Begin, ep. Quercopolitanus; 
Edmundus Nowicki, ep. tit. Thuggensis; Ioannes Pohlschneider, ep. 
Aquisgranensis; Eugenius Beitia, ep. Santanderiensis; Ioannes Vonderach, 
ep. Curiensis; Franciscus Furey, ep. tit. Temnitanus. 

Nunc lego nomina eorum, qui petierunt loqui in hac hodierna ses­
sione. Ut audietis, hi multi sunt adhuc; quapropter consilium praesi-
dentiae iterum atque iterum enixe rogat Patres ut, si aliquid iam dic­
tum sit, ne repetant vel saltern paucissimis verbis se referant ad ea quae 
iam dicta sint, ne tempus pretiosissimum inutiliter teratur. 

Loqui igitur petierunt: em.mi DD. cardd. Carolus Confalonieri; Ia-
cobus Franciscus Mclntyre, arch. Angelorum in Statibus Foederatis 
Americae Septemtrionalis; exc.mi DD. Ioseph Duschak, vie. ap. Cala-
panensis in Insulis Philippinis; Stephanus László, ep. Sideropolitanus in 
Austria; Carolus Ferrari, ep. Monopolitanus in Italia; Armandus Fares, 
arch. Catacensis in Italia; Carolus Saboia Bandeira, ep. Palmensis in Bra­
silia; Ioannes Baptista De Mota, ep. Victoriensis in Brasilia; Albertus 
Cousineau, ep. Capitis Haitiani in Haiti; Henricus Jenny, ep. aux. Came-
racensis in Gallia; Andreas Perraudin, arch. Kabgayensis in Ruanda-
Urundi; Paulus Barrachina, ep. Oriolensis in Hispania; Augustinus De 
Moura, ep. Portalegrensis in Lusitania; rev.mus P. Benno Gut, abbas 
primas Confoederationis Benedictinae; exc.mi DD. Paulus Yü Pin, arch. 
Nanchimensis in Sinis; Marinus Bekkers, ep. Buscoducensis in Neerlan-
dia; Eladius Vicuña, ep. Chillanensis in Chilia; Paulus Seitz, ep. Kon-
tumensis in Vietnam; Ioseph Pont, ep. Segobricensis in Hispania; 
Thomas Muldoon, ep. Fesseitanus, aux. Sydneyensis; Patricius Kelly, ep. 

Urbis Beninensis in Nigeria; Carolus Parteli, ep. Tucuarensis in Uruguaia; 
Simon Landersdorfer, ep. Passaviensis in Germania; Marcellus M. Dubois, 
arch. Bisuntinus in Gallia; Georgius Xenopulos, ep. Syrensis in Graecia; 
Petrus M. Théas, ep. Tarbiensis in Gallia; Caesar Antonius Mosquera, 
arch. Guayaquilensis in Aequatore; Gregorius Modrego, arch.-ep. Barcino-
nensis in Hispania; Ioseph D'Avack, arch. Camerinensis in Italia; Ioan-
nes Pereira, ep. Leiriensis in Lusitania; Franciscus Zak, ep. S. Hippo-
lyti in Austria; Franciscus Zauner, ep. Linciensis in Austria; Iulius 
Kandela, arch. tit. Seleuciensis pierius in Syria; Antonius Pildáin, ep. 
Canariensis in Hispania; Maximus Hermaniuk, arch, metropolitanus 
Vinnipegensis pro Ucrainis in Canada; Custodius Alvim Pereira, arch, 
de Lourenco Marques in Mozambico; Raphael Bidawid, ep. Amadiensis 
in Iraq; Ioseph Souto, ep. Palentinus in Hispania. 

Praeses card. LIÉNART: 

Venerabiles Patres et Fratres, hodie continuare debemus discepta-
tionem de cap. I I sacrae Liturgiae schematis. 

Ad disceptationem brevius faciendam oratores instanter depreca-
mur ut quod iam ab aliis dictum est non repetant, sed potius loqui absti-
neant. Exhortamur etiam Patres ut inter se velint eligere qui in nomine 
plurimorum animadversiones emittant, quia si unusquisque nostrum 
ius habet in Concilio loquendi, ius illud per delegatum exercere potest 
et sic faciendo omnibus officium praestaret. 

1 

E M . M U S P. D. CAROLUS CARD. CONFALONIERI 

Venerabiles Patres, 

In postremis generalibus congregationibus mensis octobris nuper 
elapsi hie habitis, bona utique fide quaedam dicta sunt, quae possent 
confusionem ingerere circa apparata et emendata schemata Concilio po­
stea subiicienda. Proinde cardinales, qui membra fuerunt pontificiae 
subcommissionis de schematibus emendandis praeparatoriae, venerabi-
libus Patribus, iis praesertim qui commissioni centrali opus dederunt, 
haec declaranda censent: 

1) Munus commissionis centralis praeparatoriae definitum fuit a 
Summo Pontífice, n. 14 Motu Proprio Superno Dei nutu diei 5 iunii 
1960, scilicet: « Sequi ac, si necesse sit, in ordinem disponere singula-
rum commissionum labores atque illarum conclusiones rite perpensas ad 

Nos deferre, ut res in Concilio Oecumenico tractandas Nosmetipsi sta-
tuamus ». (Sunt verba Summi Pontificis). Quod munus confirmatum 
fuit in Normis ab ipso Summo Pontifice approbatis die 16 septembris 
1961 et sodalibus distributis. 

2) Suffragia ergo Patrum commissionis centralis, data per verba 
placet, non placet, placet iuxta modum, hoc tantum respiciebant: con-
venientiam praesentandi schemata Summo Pontifici. Suggestiones, emen-
dationes, animadversiones a Patribus in disceptatione factae, uti singu-
lae et qua tales, suffragationi subiectae non fuerunt nec erant subiicien-
dae, quia talis singularum propositionum suffragatio a muñere exsula-
bat. De cetero notum est quod multi Patres sententiam suam saepe 
exprimebant per verba genérica: « Adhaereo his quae dixit Pater A et 
Pater B et Pater C, et ceteri »; sed Patres A, B, C, et ceteri vota 
inter se difformia et discordantia aliquando proposuerant. Quaenam 
ergo adhaerentium sententia? 

3) Die 7 novembris 1961 vero, subcommissioni de schematibus 
emendandis tunc institutae, per decretum in publica sessione perlectum 
coram Summo Pontifice praeceptum fuit: « Ista subcommissio provide-
bit emendandis schematibus, perpensis scilicet a sodalibus huius com­
missionis centralis propositis emendationibus ». 

4) Hoc sibi commissum munus subcommissio, iuxta constitutum 
iter, studuit rite adimplere. Omnes observationes commissionis centra­
lis, systematice collectae, transmissae sunt ad cardinalem praesidem com­
missionis originis ut eas, consultis tribus ipsius commissionis originis 
selectis membris, perpenderet et inde subcommissioni. de schematibus 
emendandis significaret quaenam essent accipiendae aut reiciendae, ar-
gumentis adductis. 

5) Tunc Patres cardinales subcommissionis, qui initio quinqué, 
postea septem fuere, examinaverunt sive observationes sodalium com­
missionis centralis sive responsiones datas a commissione originis; ubi 
erat concordia, textus emendatus fuit sine ambage; ubi vero discordia, 
subcommissio, perpensis hinc inde argumentis pro muñere sibi a Summo 
Pontifice commisso, prudenter et scienter illas propositiones selegit, 
quas aptiores iudicavit. 

6) Ad haec omnia perficienda, perplures conventus habuit subcom­
missio et assiduos labores per integrum annum produxit. Schemata 
autem varus voluminibus continentur, quorum primum illud est quod, 
iussu Summi Pontificis, transmissum fuit ad omnes conciliares Patres 
et nunc ipsi prae manibus habent. 

Discussio igitur Concilii et eius liberum et supremum iudicium non 
est de praeteritis, sed de schematibus prouti iacent in subiecto volumine, 

iuxta moni turn in primo folio ipsius voluminis positum, subsignatum a 
cardinali Secretario Status die 13 iulii 1962. 

7) Ad martyrologium quod attinet, in n. 16, pag. 164 schematis 
de Liturgia praeclare diei tur: « Libri liturgia recognoscantur ». Iam-
vero martyrologium est liber liturgicus. 

Haec sereno animo et caritate fraterna dicenda erant. 

2 

E M . M U S P. D. IACOBUS FRANCISCUS CARD. M C I N T Y R E 

Archiepiscopus Angelorum in California 

Em.mi Praesides, em.mi et rev.mi Patres, 

In Statibus Foederatis Americae Septemtrionalis sacrosanctum 
Missae Sacrificium maxima fidelitate et devotione offertur secundum 
ritum romanum et rubricas Missalis romani. 

Instructionibus dogmaticis et catecheticis distinctio inter « Missam 
catechumenorum » et « partem praeparatoriam » Canonis et Consecra-
tionis clare monstratur et a fidelibus bene intelligitur. Christifideles per-
multi integram Missam cum celebrante assidue et secreto legunt per 
medium missalium manualium. Missalia haec in lingua vernácula lati-
naque in eadem pagina scribuntur. 

Idcirco sacra Missa ab omnibus unum est in intentione atque actio-
ne, et omni ex parte ad consecrationem tendit. Missa actus cultus 
est et divinum sacrificium. Itaque attentionem omnium circumstantium 
absorbit. 

In diebus dominicis et in diebus festis post Evangelium Missae in 
lingua latina, Missa interrumpitur. Celebrans aut alius sacerdos in 
pulpito Epistolam Evangeliumque Missae in lingua vernácula legit. 
Deinde Epistolam Evangeliumque cum commentario brevi explicat, aut 
instructionem de catechismo exponit. Deinde Missa cum « Credo » in 
lingua latina resumitur. 

In hoc ordine integritas Missae in lingua latina conserva tur. Lingua 
vernácula introducta ab actione Missae separatur; et hac in omnibus 
Missis non utitur. 

Schema in pag. 175 confusionem complicationemque proponit. Si 
schema adoptetur, próxima ad scandalum nostro populo sit. 

Continuitas Missae retineri debet. Traditio caeremoniarum sacra-
rum conservan debet. Instructiones in Sacris Scripturis, dogma et cate-
chismus in lingua vernácula praeservari possunt sine offensione linguae 

latinae. Hi omnes in methodo cúrrente servantur; mutationes non re-
quiruntur. 

In schema de sacra Liturgia, cap. I I , par. 41 ss., considerado adae-
quata ad primum principium non datur. 

In Instructione Sacrae Congregationis Rituum, data mense septem-
bris anno 1958, dicitur, ut attentio, quae est primaria ad audiendam 
Missam, est interna, contemplatio mysterii Eucharistiae. 

Ergo mihi videtur participationem actuosam in his discussionibus 
recipi maiorem considerationem quam debet. 

Haec attentio interna frequenter habetur apud eos quorum capa­
citas intellectualis non est magna; participatio actuosa insuper frequen­
ter est distractio. 

Venerabiles Patres, in re lingua latina Summus Pontifex locutus 
est.1 

In textu scripto tradito: 1 deest. 

3 

EXC.MUS P. D. VILLELMUS IOSEPH DUSCHAK 
Episcopus tit. Abiddensis, vie. ap. Calapanensis 

Patres Conciliares em.mi, ill.mi et rev.mi, 

Aliqua generalia et fundamentalia proponere vellem de Ordine 
Missae instaurando vel restaurando secundum art. 37 cap. I I schematis 
constitutionis de sacra Liturgia. 

Ultima Coena Christus Missam instituit ut memoriale sui ipsius, 
imprimis suae mortis: est corpus « quod pro vobis datur », est sanguis 
« qui pro vobis fundetur »; « Hoc facite in meam commemorationem » 
(Lc. 22, 19-20). 

Nostris temporibus memoria Domini, Coena Domini, sacrificium 
Missae celebratur secundum diversos ritus. Ritus isti antiqui et valde 
venerabiles sunt, sed facti ab hominibus, licet doctis et Sanctis. Per 
saecula nunc iam praeterita modi celebrandi Missam et ipsa missalia 
varus mutationibus et multis varietatibus subiecta sunt usque ad illam 
plus minusve finalem missalis editionem — hoc quidem valet pro ritu 
latino tantum — quae facta est post Concilium Tridentinum. Missali 
isto latino utimur usque ad tempus hoc. 

Si nostris temporibus et ab hoc Concilio totius historiae Ecclesiae 
máximo desideratur et exspectatur instaurado Missae, necnon summa 



110 ACTA CONC VATICANI II - PERIODUS I 

mediorum et monitorum quae ad participationem fidelium actuosam con-
ducant, methodus optima eligenda consistere videtur in reditu ad pri-
mam et originalem Missam quam et sicut Christus ipse ultima Coena 
instituit et uti memoriam sui faceré et repetere praecepit. Si saecula et 
generationes quae transierunt suos pro celebratione Missae ritus formare 
potuerunt secundum eorum mentem et gustum, qua ratione non liceret 
Patribus maximi huius Concilii, post tot saecula, Summo Pontífice duce, 
et secundum dictum « omnia instaurare in Christo », quodammodo 
rediré ad primam et venerabilissimam Missae formam a Christo ipso in-
stitutam? 

Nihil dicam contra linguam latinam. Est lingua matris, sanctae Ma-
tris Ecclesiae, est lingua litúrgica maioris Ecclesiae Catholicae partis, 
lingua Concilii, communicationis catholicae per totum orbem terrarum; 
lingua scientiarum sacrarum; est lingua pro seminariis et litteris sacris 
in operibus sanctorum Patrum innumerabilibus et Ecclesiae Doctorum 
depositis. 

Nihil dicam contra diversos ritus, nihil contra ritum latinum. Exsi-
stit, habet et habebit ius exsistendi et florendi, praesertim in Missis 
solemnibus, cantatis, in Missis sacerdotum sine congregatione celebran-
tium, pro monasteriis et communitatibus linguam latinam non igno-
rantibus. Sed quaestio est, num ritus latinus, uti est, immo varus modis 
et mediis participationem actuosam foventibus necnon consiliis aucto-
ritatis Ecclesiae et peritorum adhibitis, ilium actuosae participationis 
gradus admittat qui haberi posset et exerceri debet propter mandatum 
Domini, propter eminentem valorem intrinsecum et momentum sanctae 
Missae pastorale. Utile est hie meminisse dictum illud Domini de com-
missura panni rudis quae non immittitur in vestimentum vetus, vel de 
vino novo quod non mittunt in utres veteres (Mt. 9, 16-17). 

Sperare liceat primam partem Missae, quae dicitur catechumenorum, 
qua christifideles doceantur et orationibus praeparentur, celebratam iri 
lingua vernácula. Cur enim sacerdotes per generationes iam, submissa 
voce, ista verba sacra et inspirata, nempe lectiones, Epistolas, ipsum 
Evangelium, repetere debent coram Deo solo, qui omnia scit et textus 
illos sacros inspiravit pro populo suo sancto vel sanctificando, dum 
populus Dei ipse post eum, i. e. sacerdotem, sedet et esurit et sitit, avi-
dus illius panis qui est verbum Domini*? 

Mentionem hie non fació eorum postulatorum et desideriorum circa 
Missam quae sunt multa et varia, et frequenter proferuntur a peritis sa­
crae Liturgiae. Hie quaestio sit de canone Missae tantum, uti Christus 
ipse fecit et fieri iussit illis pernotis verbis: « Hoc facite in meam 
commemorationem ». 

Praesumi liceat verbo « hoc » Christum praecepisse in sui memoriam 
faceré quod, et quo ritu, et quibus aliis circumstantiis quae in futuro 
repeti possent, ultima Coena et institutione sanctae Eucharistiae ipse 
et fecit et dixit. Immo dici posse videtur totam, ut ita dicam, atmosphe-
ram quae in ultima Coena vigebat in quacumque Missa celebranda repeti 
et effici deberé in quantum fieri potest. Quaenam nunc sunt ista ele­
menta sensu litúrgico constitutiva et distinctiva secundum primam Do­
mini nostri Iesu Christi Missae celebrationem ab ipso factam? 

Christus celebravit Missam primam coram Apostolis — versus po­
pulum, secundum consuetudinem in coenis vigentem. 

Christus locutus est alta voce, ita ut omnes, ut ita dicam, Canonem 
primae istius Missae audirent. 

Christus usus est lingua vernácula, ita ut omnes sine ulla difficultate 
eum et verba eius intelligerent. 

Verbis « hoc facite », secundum eorum integram notionem, conti-
neri videtur praeceptum celebrandi Missam uti coenam, coram populo, 
vel saltern alta voce et lingua quam commensales intelligunt. Accedit 
quod difficile intellectu est memoriam Domini celebran posse in silen-
tio et lingua ignota adstantibus, uti mysterium, quamvis profundissimum 
sit mysterium ipsius Missae. Missa ritu ultimae Coenae celebrata prae-
beret participationem naturalem et intimam, ita ut non amplius opus 
sit istis modis et auxiliis ab extra illatis. 

In ultima Coena Christus permulta et perpulchra dixit, docuit et ora-
vit quae quodammodo ad memoriam Domini pertinent, et vix ac ne vix 
quidem a celebratione memoriae eius separari possunt. Conclusiones 
patent: demus populo nostro, quandocumque obligatione tenetur as-
sistendi vel audiendi Missam, et quandocumque concursus populi habe­
tur, istum ritum originalem institutum a Domino ipso. Stet sacerdos co­
ram populo ut alter Christus, populus ipse audiat et intelligat omnia. 
Verba adhibenda, imprimis in Canone, sint verba Domini, et parce so-
lummodo verba hominum. Sint verba promissionis Sanctissimi Sacra-
men ti (Io. 6): « Ego sum pañis vivus..., panis vitae ». « Qui manducat 
me... », etc. 

Sint verba ultimae Coenae et ultimae noctis Domini super terram, 
secundum Evangelium S. loannis: « Exemplum dedi vobis », « Ego 
sum via et Veritas et vita », « Si diligitis me, mandata mea sérvate », 
« Pacem relinquo vobis, ... non quomodo mundus dat... », « Ego sum 
vitis vera, vos palmites », etc. Et semper addatur vel pars ultimae Chri­
sti orationis circa istud « ut omnes unum sint ». 

Patres Conciliares: ñeque diversi ritus neque fratres christiani qui 
non sunt catholici, sed credunt in Christum Eucharisticum, unquam ac-

cipient ritum latinum vel quemcumque alium ritum historicum, sed for-
tasse parati sunt accipere invitationem cooperandi, peritis omnium rituum 
necnon Ecclesiarum quae fidem eucharisticam tenent adiuvantibus, in 
compositione Missae quae vere vocari posset Missa oecumenica vel « Mis­
sa orbis », quae Missa sequeretur ritum Coenae Domini et principia su-
perius generatim et passim enumerata. 

Sic habere possemus Missam vere oecumenicam, Missam orbis, et 
cum ea istam multum desideratam unitatem, saltern in memoria eucha­
ristica Domini. Videant auctoritates summae Ecclesiae, videant periti 
theoretici et practici. Populus autem Dei gauderet participatione ista 
perfecta et intima qua ultima Coena Apostoli gavisi sunt. 

Conceptus et propositio « Missae orbis » audacitatem redolet, sed 
non temeritatem, quia sequemur exemplum et praeceptum Christi Do­
mini. Meminisse etiam iuvat hoc Concilium esse maximum in historia 
salvationis et Concilium sic dictum unionis. 

Conceptus et propositio « Missae orbis » fortasse est sicut istud 
granum sinapis, quod est minimum quidem {Mt. 13, 31-32) sed si ha-
buerimus fidem {Mt. 17, 19), dabit fructum {Mt. 13, 8), et nihil im-
possibile erit {Lc. 17, 19). 

Quae dixi et proposui, non dixi ut peritus scientiarum sacrarum, 
sed ex conscientia mere pastorali, et ex experientia plus triginta annorum 
pastorali vere et simpliciter missionaria. Dixi. 

In textu scripto tradito: 1 Dei. 

4 

EXC.MUS P. D. STEPHANUS LÁSZLÓ 
Episcopus Sideropolitanus 

Em.mi Patres, venerahiles Fratres, 

Animadversiones meas ad art. 43 secretario generali scriptis trado, 
quod valet etiam de animadversionihus meis ad praeceptum Missae fe-
stivae imprimis quod valet de Dominica et diebus festivis. 

Tantum aliqua verba ad n. 37. Forte nobis brevissimus conspectus 
instaurationis liturgicae in ultimis annis ad investigandam viam rectam 
in hac materia utilis esse possit, nempe:1 

1. Quod instauratio, de qua in hoc capite, non aliquid novum est 
sed a pluribus annis abhinc iam incepit et adhuc semper perdurat. Quod 
permultae ordinationes Apostolicae sicut et S. C. Rituum, quae interim 
publicatae sunt, satis probant, quarum una aut altera fere quovis anno 

in A.A.S. invenitur: ex. gr.: decretum genérale de Rubricis...2; decre-
tum Maxima redemptionis nostrae mysteria {A.A.S., 47, 1955, pag. 638), 
Instructio de Música sacra et sacra Liturgia {A.A.S., 50, 1958, pag. 630), 
Litterae Apostolicae motu proprio datae de novo Rubricarum Brevia-
rii et Missalis Romani corpore {A.A.S., 52, 1960, pag. 593). Anno 1955 
Pius Papa XII constituit commissionem, cui generalis instaurationis li-
turgicae studia demandata fuerant. 

2. Quae instaurationes non tantum ad Sacramenta aut Sacramen­
taría se referunt, sed etiam ad sacrificium Missae (vide decretum Maxi­
ma redemptionis nostrae mysteria aut Litteras Apostólicas de novo 
Rubricarum Breviarii et Missalis Romani corpore, et alia). 

3. Causae, quae pro istis instaurationibus afferuntur eaedem sunt 
quas tam saepe ibi audivimus, nempe: 

a) Promotio participationis fidelium (ex. gr. textus: « sedulo cu-
randum est, ut fideles non tamquam extranei vel muti spectatores Missae 
intersint, sed illam praestent participationem, quae in tanto mysterio 
requiritur » ex Instr. de Música sacra et sacra Liturgia, A.A.S., 50, 
1958, pag. 641). 

b) Respectus biblicus sive promotio splendoris primitivi sacra-
rum actionum (cf. imprimis instaurationem Hebdomadae Sacrae. Iam 
in decreto de solemni vigilia paschali instauranda legimus: « Nostra au­
tem aetate ... vivum obortum est desiderium, ut paschalis praesertim 
vigilia ad primitivum splendorem revocaretur, originali eiusdem vigi-
liae instaurata sede, ad horas videlicet nocturnas, quae dominicam Re-
surrectionis antecedit » {A.A.S., 43, 1951, pag. 129). 

c) Pastoralis sollicitudo et efficacia sacrae Liturgiae pro vita Chri­
stiana (fere in omnibus decretis primum locum habet). Et non ultimo 
loco: 

d) Petitio instans episcoporum (ex. gr. « His de causis viri in re 
litúrgica peritissimi, sacerdotes curam animarum gerentes, et imprimis 
exc.mi antistites, recentioribus annis enixas ad Sanctam Sedem preces 
detulerunt, postulantes, ut liturgicae Sacri Tridui actiones, ad horas, ut 
olim, postmeridianas revocarentur, eo sane consilio, ut. . . fideles faci-
lius ... interesse possint » {A.A.S., 47, 1955, pag. 839). 

Talibus aut similibus causis impulsae ultimis annis non paucae in-
novationes in sacra Liturgia inductae sunt, quae tamen partem tantum 
materiae instaurandae efformant. Ideo instaurationem generalem Sanc-
tissimus Dominus Concilio Oecumenico demandavit, et quidem Litteris 
suis de die 25 iulii 1960 {A.A.S., 52, 1960, pag. 593) quibus novum 
rubricarum Breviarii et Missalis Romani corpus publicatum fuit...3 Con­
cilii erit ergo ex causis supra allatis sacram Liturgiam in genere instau-

s 

randi et ad finem deducendi et quidem primum ut statuantur 4 prin­
cipia hanc generalem liturgicam instaurationem respicientia, sed pari 
modo — ita humilis mea sententia — ut eadem et applicentur 5 saltern 
ad praestantiores quaestiones in hac materia. Alio modo Concilium nec 
officium nec exspectationes tarn multorum fidelium et sacerdotum sicut 
et episcoporum impleret. 

Quod ad opus ergo nos comitetur « sapientia caelestis » (ex oratione 
pro festo S. Pii X), sed pariter non desit nobis « fortitudo apostólica », 
quam apud Sanctum Papam in hac Basilica tam honoratum admiramur. 

Gratias máximas! 

In textu scripto tradito: 1 Nullus articulus, fere nullum verbum in cap. I I 
adest, quod discussione nondum fuerit disceptatum. Ideo ad textum, qui forma 
proposita exspectationes iustas adimplere videtur et sapientibus observationibus 
Patrum conciliarium in melius adauctus fuit, mihi liceat pauca tantum addere, et 
quidem primum ad art. 43, nempe ut paulum emendetur et nonnullis verbis adau-
geatur, i. e. 

1. Ut pro verbis: « Ut integrae Missae celebrationi intersint », alia verba, 
e. g. Missae participent, Missae partem habeant, ponantur et ut verba: Missae in-
teresse sive Missam audire aut legere et similia pro futuro non adhibeantur. Non 
tantum de emendatione accidentali ibi agitur, sed in hac locutione tota quaestio 
contenta esse videtur, quae adhuc satis ample disceptata fuit. 

2. Articulus supra citatus innuat etiam praeceptum Missae festivae, dico in-
nuat, quia hoc tantum ab inscriptione articuli evenit. Ideo propono, ut post verba: 
Ut integrae Missae intersint aut participent, ulteriora verba ponantur, nempe: 
« et ita etiam praeceptum Missae festivae rite adimpleant ». 

3. Qua in connexione, ubi de praecepto dierum festivorum sermo sit, deli­
berandum esset, an non aliquid etiam de diebus festivis, imprimis de dominica 
dici debeat. Non parvum periculum est, fere ubique, ut dominica turn pro vita 
privata cum pro sociali valorem suum ammittat. Quam diem non pauci proh dolor 
non amplius ad implendum praeceptum Missae festivae adhibent, sed magis pro 
laboribus aut oblectationibus et similibus. Dominica etiam e vita sociali magis 
magisque evanescit, quia in pluribus fabricis labores industriales non amplius silent 
et in non paucis regionibus sic dicta hebdómada currens (i. e. hebdómada, in qua 
non amplius dominica, sed alius dies hebdomadae pro operariis liber est) inducitur 
aut iam inducía est. 

Ideo ibi aut alio convenienti loco aliquod verbum in hac re necessarium esset, 
ut Concilium vocem suam turn ad saeculares potestates cum ad singulos possiden-
tes fabricarum sicut et ad omnes fideles dirigat, ut Ordo vitae christianus e diebus 
festivis et ferialibus constans observetur, quia eius omissio aut negatio non sine 
detrimento pro genere humano esse possit. 

4 . Ad art. 37 (non minus ad art. 41 et 44) qui ob innovationes inconvenientes 
nonnullas difficultates causare videtur, forte tantum aliqua verba in genere, quae 
forte ad investigandam rectam viam in hac materia utilia esse possunt, nempe. 

2 ad simpliciorem formam redigendis {A.A.S., 47 [ 1 9 5 5 ] , p. 218) . 3 ne 
earum emendatio diutius protraheretur. 4 statuerentur. 5 applicarentur. 

5 
EXC.MUS P. D. CAROLUS FERRARI 

Episcopus Monopolitanus 

Venerabiles Patres, 

De hoc II capite aliqua humiliter sentio et breviter propono.1 

1. Mihi videtur quod schema huius II capitis ex duplici titulo 
commendari debeat. 

Imprimis propter sobrietatem partis doctrinalis: etenim repetere 
non praesumit « ea quae Patres ac theologi veteres et recentiores tradi-
derunt... ad hoc — ut rem dicam cum verbis 2 Summi Pontificis — non 
opus erat ut Concilium Oecumenicum indiceretur ». 

Commendatur quoque propter studium patienter elaborandi aptiora 
principia pastoralia, quae sunt necessaria in novo Ecclesiae conamine 3 

ad « plenius », « altius » et « amplius » tradendum nostris temporibus 
salutis nuntium. In hoc plane concordat intentio schematis cum mente 
Concilii a Summo Pontifice solemniter declarata. 

Hanc igitur mentem commissionis praeparatoriae, quae expressio-
nes desumit magis ex theologia bíblica quam ex theologia scholastica, ut 
congruum est Magisterio pastorali, defensam vellem et commendatam. 

2. Schema de sacra Liturgia non est constitutio dogmática; atta-
men nulla theologia pastoralis construitur sine principiis. Opto ergo 
ut in introductione ad decreta huius capitis, inter sextam et septimam 
lineam locus detur brevi declarationi fundamenti dogmatici participa-
tionis fidelium ad Sacrificium eucharisticum, ita ut efficaciter revocetur 
carentia verae potestatis sacerdotalis conficiendi Sacrificium in christi-
fidelibus; itemque salutariter declaretur eorum capacitas sacerdotalis 
Sacrificium offerendi. Sic clarius apparebit quod in sequentibus lineis 
dicitur. 

3. Circa art. 37, pag. 174: de novo Ordine Missae instaurando. 
Adhuc desideratur in Liturgia, inter Missam solemnem et Missam sim-
pliciter lectam, improprie « privatam » dictam, Missa magis communi-
tati accommodata, in qua scilicet, ad normam n. 27 primi capitis, 
per actiones, per gestus, per habitus corporis, per acclamationes, responsa 
et cántica, foveatur ilia dispositio animi quae ad optatam participatio-
nem fideles ducat. 

Exopto ergo ut Ordo huius Missae aequa harmonía conciliet quae 
celebrantis et quae christifidelium sunt. Erit nova et peropportuna oc-
casio practice demonstrandi quod possunt fideles et quod non possunt. 

Ne desk, quaeso, ad n. 39 ubi loquitur de homilia, commendatio 
praecipuorum fontium, scilicet Scriptura, Liturgia, Patrum et Ecclesiae 
Magisterium. Dixi. 

In textu scripto tradito: 1 deest. 2 sunt verba. 3 quibus nitatur novum 
Ecclesiae conamen. 

6 

EXC.MUS P. D. ARMANDUS FARES 
Archiepiscopus Catacensis - episcopus Squillacensis 

Em.mi, exc.mi ac rev.mi Patres, 

Quasdam brevissimas animadversiones pono. 
1. In redactione definitiva prooemii ad hoc cap. I I , ne dedignentur 

commissarii prae oculis habere quae edicuntur in Concilio Tridentino, 
in sess. XXII, in cap. 1, ne in textu aliquid inconveniens aut expressio 
a doctrina communi discrepans irrepat. 

2. Ad n. 37. Praeoccupatio de faciliore participatione fidelium ad 
Missam ne ultra fas extendatur. Praecipue in nullo tangatur Canon Mis­
sae, cum idem Concilium Tridentinum — in eadem supra citata ses-
sione, in cap. 4 — declaraverit Canonem Missae esse ab omni errore 
purum (cf. etiam can. 6) et ipsum extulerit cum constet — sunt verba 
Concilii: 1 — «ex ipsis Domini verbis... ex Apostolorum traditionibus ac 
sanctorum quoque Pontificum piis institutionibus » (cf. DB 942, 953). 

3. Ad n. 39. De homilia in Liturgia verbis generalioribus tractetur 
quaestio. Praeceptis disciplinaribus normae aptiores tradantur. 

4. Ad n. 40. Oratio communis fidelium retineatur uti nunc est, in 
forma solemni, in feria sexta Tridui sacri. In forma quadam litanica addi 
posset in Missis festivis Adventus et Quadragesimae ante Offertorium; 
et etiam in quibusdam aliis Missis: v. g. in festo Christi Regis: pro pace 
universali; in die Missionali: pro diffusione Ecclesiae in mundum; in 
die pro vocationibus ecclesiasticis: ad implorandas vocationes. Demum 
statui faciliter possent formularia litanica (non plus quam septem invo-
cationes) ad varias occasiones: v. g. in festo S. Ioseph Opificis, pro 
operariis; in festo Patronorum nationum, pro prosperitate Patriae; initio 
anni scholastici, pro fructuosis studiis; etc. 

5. Ad n. 42. Circa Communionem sub utraque specie, meo quidem 
iudicio, non recedendum videtur ab actuali disciplina, nec in ipsa Missa 
in qua conferuntur sacrae Ordinationes, etiam presbyteratus. Rationes 
potiores sunt: ad evitandam admirationem in populo et ad leges hygie-

nicas servandas. Perdurant adhuc rationes practicae ob quas in occi­
dente ad Communionem sub specie panis tantum deven turn est. 

6. Ad n. 44. De concelebratione. Praescindendo a casibus particu­
lar thus,2 puto maximam considerationem faciendam esse de petitionibus 
monasteriorum, monachorum et aliorum qui vitam communem degunt 
in gloriam Dei. 

7 et ultimo. Unum addo, circa titulum secundae partis huius ca­
pitis qui inscribitur « De concelebratione sacramentali ». Dicendum esset 
potius: « De concelebratione Missae » vel « de concelebratione Sacrifi­
cii eucharistici ». Nam quotquot ad sacram mensam accedunt agunt con­
celebrationem sacramentalem seu frequentant idem Sacramentum; sed 
hie agitur de sacerdotibus ministris qui una simul, uno ritu,3 unam Mis­
sam seu unum Sacrificium eucharisticum celebrant. Dixi. 

In textu scripto tradito: 1 deest. 2 peculiaribus. 3 deest. 

7 

EXC.MUS P. D. CAROLUS SABOIA BANDEIRA DE MELLO 
Episcopus Palmensis 

Venerandi Patres, 

Legam animadversionem 1 ad n. 37, pag. 176, lin. 17: « De Missae 
Sacrificio ». 

Structura Missae in ritu latino — structuram dico:2 forma, ordinatio 
caeremoniarum et orationum, modus cunctus quo Missa celebratur in 
ritu latino — omnino 3 permanere debet ut nunc est, nec in generali di-
spositione nec in singulis partibus ulla recognitio facienda, etsi aliqua, 
e. g. « Lavabo », minus bene introducta esse videantur. Minora 4 quidem, 
quae structuram non tangant, possent innovari. Rationes: 

Prima: Ritus latinus a primo saeculo christianismi venit in suis 
elementis basicis; ab aevo Martyrum, a quibus compositus fuit ea sen-
suum, fidei, pietatis, fortitudinis* sublimitate, quae illis heroicis tempori­
bus inhaerebant; utpote postea decursu saeculorum varia nova ab aliis 
Sanctis et doctis viris, perpauca quidem,5 eodem autem traditionis spi-
ritu advenerunt. Immo suppositiones fundatae exsistunt, quod ritus 
romanus ab ipso S. Petro Apostólo in suis fundamentis exaratus est. 
Suspicatur ritum romana lingua in usu fortasse fuisse pro minus in-
structis, qui tunc 6 graeca lingua non pollebant, cum Liturgia eo tem­
pore 7 graece litaretur. 

Secunda ratio. Structura Missae, ut facta est, summum artificium 
repraesentat, litterarice, liturgice, canonice, iuridice, quocumque modo 
consideretur est artificium? Est poesis perfecta! Adiungendo pietatis 
elementa omnes et graecorum máximas artes super at...9 

Ritus latinus in romana vetere sobrietate fundatur (est tertia ratio): 
simpliciter...10 immo simplicissime preces profert. Eo ipso liquide rem 
ostendit. Eo ipso ad pietatem uniuscuiusque, prout maluerit, inservit, 
quia sensus suos unusquisque ad verba et caeremonias applicare quit, 
ut Spiritus ei insufflaverit quocumque momento. Eo ipso quoque pro 
participatione fidelium, etiam in eis quae pro lingua vernácula schema 
providet, fidelium omnium nationum et conditionum máxime confert. 

Quarta ratio. Si inceperimus quidquam mutare, non invenietur finis. 
Nam unus est contra manipulum; alter contra duas ex tribus orationibus 
ante Communionem; tertius se vertit contra « enim » et « mysterium 
fidei » in Consecratione; unus vult S. Joseph in Canone; alter dicit 
S. Antonium Paduanum esse sanctum totius mundi... Non per gam, ve-
nerandi Patres, quia esset repetitio earum rerum quae iam dixi, etsi 
graviora hie scrip si.11 

Conclusio: Teneamus quod habemus; forsitan, sine dubio, minora 12 

quaedam melius expurgari sunt. Dixi. 

In textu scripto tradito: 1 deest. 2 structura. 3 — structura Missae 
in ritu latino omnino. 4 Minutissima. 5 deest. 6 deest. 7 tunc. 
8 deest. 9 Tota S. Petri haec Basilica non attingit artificium nostri ritus. 
1 0 ultra simpliciter. 1 1 (dicitur, quin aspectent veredictum Concilii vel Sedis 
Apostolicae, quosdam iam hodie ilia verba iam non pronunciare in Consecratione). 
Et ita porro. Vellem, Patres beatissimi, me in manu habere scripta ilia perniciosis-
sima, quae mihi sacerdos quidam iam ante 30 annos legenda tradidit, quibus 
quam multa in Liturgia nostra in despectum trahebantur. Casula irridetur (chab-
sula erat vestis superior operariorum; ergo, dicunt, nos etiam veste nostra, qua 
ad opus nostrum quotidianum imus, Missam offerre debemus). Ludibrium facie-
bant de tribus Ave post Missam, et Et cum spiritu tuo ab ipso sacerdote sibi ipsi 
respondendo, de secundo mendace nocturno et de aliis, iam ante 30 et plus 
annos, subrepticie autem. Nunc aperte. Coelibatus episcoporum turpissime in 
dubio ponebant; hodie coelibatum abrogare, si possent, aperte satagunt. Dicunt 
se multo melius domi lectione S. Scripturae instrui, quam in Ecclesia pericopis, 
quae aliquando infeliciter electae sint in Missis. Cur audire illas, vel explicationes 
boni et pii, sed male instructi parochi, qui nesciat ulteriores conclusiones scientiae 
exegeticae? Exinde nolunt amplius ante-missam usque ad Offertorium, nisi ipsum 
solum initium, eo quod non essent catechumeni, nec ab indocto quodam sacerdote 
doceri eis opus esset. 1 2 minúscula. 

8 

EXC.MUS P. D. ALBERTOS COUSINEAU 
Episcopus Capitis Haitiani 

Em.me Praeses, venerahiles Patres, 

Sequentes cluae animadversiones ad quaedam particulada propo-
nendae necessario mihi videntur. 

1. Ad art. 44. Quod ad concelebrationem sacramentalem attinet, 
quam, secundum sensum clare enucleatum ab em.mo card. Paulo Aemi-
lio Léger, magis foveo, mihi bonum videtur, Patres Concilii, animad-
vertere hunc modum agendi, praesertim hodiernis temporibus, cum usus 
Missae privatae magnae aestimationis est ubique in Ecclesia, aspectum 
communitarium Missae clarius manifestare atque expressionem unita-
tis Sacrificii in Ecclesia perfectiorem esse. 

Praeterea, tantum abest ut fratres nostri separati dicant nosmetipsos 
aberravisse, sicut nobis significatum fuit, malo aestimare eos nobiscum 
gaudere de innovationibus, quas hoc sanctum Concilium introducere 
non timet ad utilitati Ecclesiae respondendum. 

Quibus rationibus addam quod concelebratio sacramentalis in qui-
busdam regionibus magno adiumento erit, praesertim in regione Capitis 
Haitiani, ubi ministerium meum impleo. Fideles nostri enim, et in ge­
nere tropici populi, nisi fallor, in hoc conveniunt quod propensi sunt 
ad credendum semetipsos, concursu populi communique actione, vires 
suas vitales recuperare et exercere atque ita participes fieri validioris 
vitae. 

Procul dubio autem actuosa, conscia et pia participatio fidelium 
nostrorum Sacrificio Missae, ubi viderent, occasione data, sacerdotes 
eorum concelebrantes, eis fortius et expressius quam multae catecheses 
exprimeret hanc fundamentalem veritatem christianam: unum est Chri­
sti Sacrificium quod nobis omnibus, sacerdotibus fidelibusque, dat vi-
tam superabundantem. 

2. Ad art. 37. Altera animadversio votum est, quod sic enuntio: 
introducatur intra Missam nomen Beati Ioseph, Sponsi Beatae Mariae 
Virginis, ubicumque nomen Beatae Virginis Mariae nomina tur. 

Nihil enim opportunius mihi videtur, quam ut, recognitione Ordinis 
Missae nunc peragenda, istud votum multorum cardinalium, episcopo-
rum atque superiorum Ordinum Congregationumque religiosarum de-
mum exaudiatur. 

Verum est enim S. Ioseph iam multos atque summos litúrgicos 

honores Ecclesiae habuisse; nondum tamen nomen eius intra Missam 
introductum est. 

Quidam autem Patres Concilii Vaticani I vota in hoc sensu propo-
suerunt. Mihi perfacile esset Romanorum Pontificum actus a centum 
annis peractos ad S. Ioseph cultum promovendum enumerare. Quod 
bene vobis no turn est. 

Vestrum animum solum in memoriam revocabo Pium Pp. IX, ipso 
Concilii Vaticani I anno, S. Ioseph Catholicae Ecclesiae Patronum 
solemniter declaravisse; Pium Pp. XI, in Litteris Encyclicis Divini 
Redemptoris, navitatem Ecclesiae auspiciis atque tutelae S. Ioseph con-
credidisse; Pium Pp. XII festum S. Ioseph Opificis instituisse, qui 
omni coetui operario exemplo sit atque praesidio, aptissimeque hoc 
festum kalendis maiis celebrari iussisse; Ioannem Pp. XXIII, dilectissi-
mum Pontificem regnantem, Concilium Vaticanum II posuisse sub pa­
trocinio S. Ioseph, augusti Nazarethanae familiae custodis atque sanc­
tae Ecclesiae Protectoris. 

Non aestimo esse necessarium ut coram vobis exponantur rationes 
omnes quae militant pro voto iam enuntiato in honorem S. Ioseph. 
Quae rationes ordinis theologici, moralis et socialis bene a vobis co-
gnitae sunt. Satis est animadvertere, venerabiles Patres, tempus nunc 
esse ad flnem ducere actionem admirabilem a Summis Pontificibus tam 
feliciter peractam, approbando votum iam propositum. 

Et sic responderetis ad votum Hierarchiae tam ritus latini quam ri­
tus orientalis recenter ad Sacram Congregationem Rituum missum. Cui 
petitioni enim nomen suum subscripserunt: 

Em.mi cardinales 30 
Exc.mi patriarchae, archiepiscopi atque episcopi 400 
Rev.mi superiores generales 60 
Universitates 16 

Omitto omnes rationes recensere istorum documentorum quae tra-
dere audeo commissioni liturgicae. Verbum unum amplius addam. 

Si hoc propositum enim in sollicitudinem nos adducat de « Actione 
oecumenica », nonne rursus dicere possumus nos, ipso voto, non aliud 
intendere quam ad id perficiendum quod tam feliciter exortum est, cum 
Ioannes Pp. XXIII hoc Concilium sub patrocinio S. Ioseph posuit? 

Ideo, venerabiles Patres, humiliter vos rogo atque obsecro, ut om­
nibus his rationibus obsequamini et, ad maiorem Iesu Christi gloriam, 
intra Missam introducatis nomen Ioseph ubicumque nomen Beatae Ma-
riae Virginis nominatur. Dixi. 

9 

EXC.MUS P. D. HENRICUS JENNY 
Episcopus tit. Lycaonensis, aux. Cameracensis 

Venerabiles Patres, 

Veniam mihi dare velitis ut aliqua dicam de n. 3 7 : « Ordo Missae 
recognoscatur ». 

Hie numerus maximi est momenti in cap. I I . 
Aliqui ex Patribus interrogant: cur et quomodo recognoscendus 

Ordo Missae? Profecto clarius scire debemus de quanam re hie prae-
cise 1 agatur. 

Responsionem audire velitis, venerabiles Patres. Si obscura verba 
sunt huius n. 37, hoc accidit post « declarationem » suppressam, quam 
paraverat commissio de Liturgia, necessariam omnino ad mentem istius 
recognitionis intelligendam. 

Non cuiuscumque reformationis cupidi, nec novationis malo pruritu 
accensi, non ad contrahendam Missam ñeque gravandam, sed potius 
gloriae Domini zelo ac sanctissimae Missae amore inspirati, in com-
missione praeparatoria, pastores una cum peritis, et quidem illustribus, 
enixe adlaborarunt. 

Hodiernus enim Ordo Missae qui decursu saeculorum succrevit certe 2 

retinendus est. Nonnulla tamen passim emendanda videntur, ope stu-
diorum quae peracta sunt sive circa originem sive circa evolutionem 
singulorum rituum, ita ut cuiusque partis natura et significado in cla-
riore luce ponatur, nec non fidelium participado...3 facilior reddatur et 
ideo Pater noster et Dominus melius a populo sancto per Iesum Chri­
stum cognoscatur, ametur et adoretur. 

Et ideo, antequam declarationem ipsam integram prae oculis habea-
mus, nunc sufficit, Patres venerabiles, sed necessarium est? ut illius 
puncta maioris momenti breviter complectamur ac ita ° de principiis 
pro reformanda Missa clare doceamur. 

1. Preces ad gradus altaris aliquatenus minuendae. 
2. Clarius distinguendae duae partes Missae: Liturgia nempe verbi 

et Eucharistica; quod obtineretur cuiusque locum separando: pro Eu­
charistia locus est altare; pro Liturgia verbi, versus populum: sedes 
et ambones. 

3. Rariores in Missa fiant cruce signationes, altaris oscula, genufle­
xiones et alia huiusmodi. 

4. Ritus Offertorii ita describatur ut populi participatio magis ap-

pareat. Orationes sacerdotis, quae potius privatam vel singularem pie-
tatem sapiunt, recognoscendae; oratio super oblata clara voce dicenda. 

5. In Canone Missae, preces praecipuae, saltern doxologia finalis, 
elata voce dicantur ita ut populus clamare valeat: Amen, quod in fine 
tantum exstare deberet. 

6. Fractio hostiae et Pax melius ordinentur. 
7. Formula ad Communionem brevior sit: « Corpus Christi », cum 

responso « Amen ». 
8. Missa compleatur benedictione sacerdotis et formula dimissionis. 
9. Missa solemnis cum diácono in ordinaria praxi6 restituatur. 
10. Missa Pontificalis simpliciori ritu celebretur. 
Ilia sunt puncta principaliora. 
Cum Missa, praesertim dominicalis, populo Dei tantum afferat ad 

laudem Domini maiorem, ad fidem nutriendam, ad animas salvandas, 
oportet ut illud Missae Sacrificium, in suis partibus splendorem et7 aequi-
librium, in suis varietatibus unitatem,* in suis momentis viam 9 ascensio-
nis ad Patrem omnibus fidelibus manifesté demonstret. Talis est multo-
rum spes in recognoscendo Ordine Missae. 

Itaque emendationem scriptam trado exc.mo Domino secretario, 
quae clariorem reddat n. 37. Dixi. 

In textu scripto tradito: 1 deest. 2 deest. 3 actuosa. 4 deest. 
5 deest. 6 deest. 7 deest. 8 splendorem. 9 unitatem. 

10 

EXC.MUS P. D. ANDREAS PERRAUDIN 
Archiepiscopus Kabgayensis 

Venerabiles Patres, 

Nomine Conferentiae episcopalis de Ruanda et Burundi, sequentes 
propositiones facimus: 

1. Relate ad nn. 37, 38 et 39 cap. I I schematis de Liturgia. Litur­
gia verbi intra Missae celebrationem practice est quasi unicus modus 
quo adhuc instruuntur fideles, praesertim adulti. Ergo hoc modo fideles 
totam doctrinam christianam discere debent. Hanc ob rem, Liturgia 
verbi intra Missae celebrationem praestare locum debet ad docendum to­
tam doctrinam christianam. 

Hac ratione petimus ut Missali Romano inserantur lectiones Sa­
crae Scripturae aptae ad hunc finem obtinendum. Haec instructio per-

trahi posset per spatium duorum vel trium annorum, salva tamen hi­
storia salutis, in primis ea qua commemoratur Incarnatio, Passio, Re-
surrectio et Ascensio Domini Nostri Iesu Christi, nec non Adventus Spi­
ritus Sancti et Eschatologia. 

2. Relate ad n. 41. Optamus ut deleantur verba « sublato fidei pe­
riculo », quae iniuriosa videntur esse Christo ipso et eis qui Christum 
sequuntur in hac praxi. 

3. Relate ad n. 44. Nos coniungere volumus em.mo card. Léger ro-
ganti, ut concelebratio restituatur secundum modum a commissione 
praeparatoria elaboratum. Immo et praecisionem relate ad stipendium 
insert1 volumus textui schematis, nempe quod: « dispositio can. 824 
Codicis Iuris Canonici relate ad stipendium Missae valet pro unoquoque 
concelebrante ». Dixi. 

In textu scripto tradito: 1 inserere. 

11 

EXC.MUS P. D. PAULUS BARRACHINA ESTEVAN 
Episco pus Oriolensis-Lucentinus 

Em.mi, exc.mi ac rev.mi Patres, 

In n. 37 cap. I I dicitur: « Ordo Missae ita recognoscatur sive in 
generali dispositione sive in singulis partibus... », etc. Haec dictio am­
bigua videtur. Finis huius numeri clara perceptio et activa participatio 
est, ut patet; qua de causa parvas videtur innovationes postulare, eo 
magis quod emendatio maioris momenti in sequentibus numeris expri­
mí tur. Attamen textus ansam duabus propensionibus extremis praebet: 
aut integrae nempe commutationi Missae, aut deficienti aptationi, ut 
patet. Quapropter nonnulla addam dictis, relate ad traditionem et pro-
gressionem simul. 

Ut haec verba n. 37 iusto pondere et extensione donentur, consen-
taneum erit historiam ipsam Ecclesiae recolere. « Ad sacras Liturgiae 
fontes, mente animoque, sapiens profecto ac laudabilissima res est », 
ut ait Pius XII in Encyclica Mediator Dei. 

Re enim vera, facile est Missam hodiernam cum primigenia con-
ferre. S. Iustinus, saeculi u {Apologia I, cap. 67), verbis praecisis 
partes Missae enuntiat...;1 cuius comparationis gratia, apparet Missae 
structuram eamdem ac hodiernam esse...2 Et ita omnibus subsequenti-
bus saeculis servatur. Testis est Didascalia quae Missam saeculi ill de-

scribit, et « Ordo Romanus » primus, ubi singulae partes Missae saeculi 
vii et VIII enumerantur. 

Verum est etiam 3 efficientiam gallicanam, máxime sub Francorum 
imperatoribus, multum valuisse, et illae praecellenti et antiquae doctri-
nae suas caeremonias et nimias orationes addidisse. Sed Missa eadem 
ad Tridentinum Concilium pervenit. Cuius rei traditio tanta erat ut 
ante 1562, annum decreti huius Concilii Tridentini...,4 ipsis dioecesibus 
innovare Missae ritus licebat, quin corpus tamen Missalis mutare pos-
sent. Quam doctrinam Concilium Trevirense et Moguntiacum, inter 
alios, tamquam veram et unicam habuerunt. 

Cum ergo eadem sit structura Missae ac temporis S. Iustini, qui 
certo immediatos successores Apostolorum cognovit, evidens et defi­
nitive apparet Missam nec mutari nec variari posse in hac structura. 

Quam ob rem legitur in prooemio sessionis XXII Concilii Tridentini: 
« Ut vetus ... fides atque doctrina retineatur et in sua puritate conser-
vetur »; et S. Pius V, in Bulla anni 1570, ait: « Qui quidem (agit 
de peritis) ad pristinam sanctorum Patrum normam ac ritum Missale 
ipsum restituerunt »...° 

Neque tantum de nuda structura Missae loqui debemus, sed etiam 
de aliis partibus, dictionibus, verbis, quibus illae partes essentiales in 
proprio suo sensu, theologico et ecclesiastico, definiuntur. Asserere enim 
debemus, teste historia et Traditione, saeculum in et iv eminere, in Li­
turgia, puritate doctrinae, et vu et VIII simul in splendore cum actuosa 
participatione fidelium, ut satis demonstratur ex ipsa Missa stationali 
Romae. Quae omnia, Patres Tridentini, cum optime nossent, dixerunt: 
textus non mutandos esse, sed intelligendos. Ipsumque Concilium so-
lemniter declaravit non tantum nullos continere errores, sed loquitur 
etiam « de intellectione verborum et perceptione », uti nos loquimur. 

His omnibus de causis dicendum est: a) schema vel structuram 
Missae servandam esse; b) doctrinam firmam stare, et multis in locis 
aptam et consentientem esse huic fidelium participationi, quare retinen-
dam esse; c) cum ita res se habeant, maxima cum prudentia agendum 
esse: ob eius sanctitatem, ob eius in saeculis permanentiam et ad vitan-
dum scandalum. 

Sed etiam certum esse affirmare debemus, nonnulla elementa, aliena 
ipsi Missae, cumulavisse aetate media. Et praeterea consulere necesse 
est opportuniori adaptationi fidelium conditionibus. 

Hac de causa, praeter ea quae in n. 38 et sequentibus dicuntur, ilia 
proponere audeo, quae ab aliquo dicta sunt: relate ad preces ante al­
tare, ad distinctionem partis didascalicae et sacrificialis, etc. ...6 

Activa participado fidelium haec duo praerequirit: Accessum Missae 

ad fideles, hac prudenti revisione consequendum; et fidelium accessum 
ad Missam, potissimum ex illa instructione directa quae primus modus 
et primus medius visus est Sanctis Patribus. 

Ultimo: Agendo de concelebratione, in n. 44, sub littera b), et 
n. 45, semper mentio fit de licentia Ordinarii tantum...7 Iudico licentiam 
vel iudicium semper pertinere Ordinario loci, nisi agatur de convenientia 
alicuius communitatis, utique exemptae, sed pro suo regimine interno, 
absque adsistentia populi. Dixi. 

In textu script o tradito: 1 his verbis loquitur: « In eundem locum fit con­
ven tus ... commentaria apostolorum aut scripta prophetarum leguntur... is qui 
praesit admonitionem et adhortationem facit... preces emittimus ... panis offertur 
et vinum ... qui praeest preces et gratiarum actiones totis viribus emittit... distri-
butio fit et communicatio ... ». 2 ut apparet. 3 deest. 4 (de « ob­
servance et evitandis in celebratione Missae »). 5 Illis quidem temporibus 
asserebatur Missam opus esse perfectissimum nec reformari posse. Quae verba in 
omni sua extensione nimia sunt. Et ipsum Tridentinum, quod agnovit miram illam 
pristinam participationem fidelium, nihilominus illas aptationes non quaesivit. 
Sed nobis affirmandum est: adiuncta opportuna non esse ad hanc reformationem; 
et Missam praecipue tuendam esse et ab haereticorum impugnationibus, et ab ir-
reverentiis et superstitionibus clericorum. 6 a) Preces ante gradus altaris bre-
viores fiant. b) Pars didascalica accuratius a sacrificali parte distinguatur: cuius 
rei gratia, sacerdos, post salutationem, versus populum ipse maneat, ut lectionem 
et evangelium recitet. c) Missa verbis « Ite Missa est » et « Benedictione » finia-
tur. 7 Unicum sacrificium, nisi ob necessitatem vel devotionem fidelium, esset, 
utique celebrandum. Ideo videretur agi in casu de licentia Ordinarii loci. Sed quia 
aliquando pro communitate aliqua, exempta ab Ordinario loci, possit esse conve­
niens ilia celebratio; dummodo non sit concelebranda cum assistentia populi vel 
fidelium, licentia, tantum in hoc casu. 

12 

EXC.MUS P. D. AUGUSTINUS LOPES DE MOURA 
Episcopus Portalegrensis-Castri Albi 

Em.me Praeses, Paires venerandi, 

Ad cap. I I , n. 38: Lectiones in Missa. Magna cum reverentia pro-
sequens mentem illorum qui hunc textum vel confecerunt vel adpro-
baverunt, tamen, mea humili sententia, non videtur undequaque placeré. 

Etenim praestantior pars Scrip tur arum legenda populo proponitur, 
quin talis praestantia prae oculis habenda sit in textibus seligendis, ali­
qua ratione declaretur, immo definiatur. 

Omnes nos noscimus S. Paulum iudicavisse se aliquid scire inter 
Corinthios nisi Iesum Christum et hunc crucifixum (I Cor. 2, 2), quern 
sacrificio Missae praesentem, sese Deo Patri offerentem « pro nostra 
omniumque salute », unanimiter credimus. Ita etiam pro hominibus 
quibuscumque, in hoc mundo qualibet conditione degentibus, qui om­
nes, sciant vel nesciant, viatores sunt mansionem Patris petituri, nonne 
Christus ipse unice est pro omnibus via, ventas, vita? 

Igitur seligendi videntur textus in quibus via ad Patrem apprime 
demonstratur, v. g. parabolae de filio prodigo et de divite et Lázaro; 
colloquium Christi cum Nicodemo, ordinem supernaturalem innuens; 
cum muliere adultera et Zachaeo, misericordiam extollens; cum Sama-
ritana, oecumenismo favens; necnon colloquium de iudicio finali habitu-
rum, etc. — quae omnia, incredibile dictu, in Missa dominicali usque 
adhuc omnino desiderantur. 

Veritas et vita cum Christus sit, etiam et simul, et S. Paulus 
confiteatur: « Si habuero prophetiam et noverim mysteria omnia et 
omnem scientiam..., caritatem autem non habuero, nihil sum », prae-
stabit innuere quod selectio textuum aggredienda vere theologica sit, 
i. e. respiciat in omnibus finem a Christo sibi, et nobis consequenter, 
propositum: « Ego veni ut vitam habeant et abundantius habeant ». 

Haec omnia redundantia mihi visa non sunt eo vel magis quia, hisce 
praesertim temporibus, conatus fiunt ut textus Scripturarum ita diabo-
licis interpretentur insidiis ut illationes etiam atheismum redolentes ex-
secrando ausu deducantur. 

Quibus omnibus perpensis, iuvat proponere ut textus sub n. 38 sic, 
plus minusve, redactum iri: « Ut fidelibus cum mensa eucharistica etiam 
ditior mensa verbi Dei paretur, divitiae Sacrae Scripturae ita seligantur 
ac distribuantur ut: 1) primatum teneant quae Christum Dominum 
—• viam, veritatem, vitam — vel praefigurant vel demonstrant; 2) com-
muni auditorum ingenio ad amussim accommodentur; 3) singulis annis 
pabulum integrum necnon stimuli efficaces sive ad gratiam augendam 
sive ad conversionem peragendam omnibus largiantur ». Dixi. 

REV.MUS P. D . BENNO GUT 
Abbas Primas O.S.B. 

Venerabiles Patres Conciliares, 

Plurima 1, quae dicere volui, iam dicta sunt a pluribus venerabilibus 
Patribus Concilii, imprimis ab em.mo card. Léger et ab abbate generali 
Cisterciensium. 

Tamen mihi permittatis ut insistam in concedenda concelebratione 
nomine et de mandato plurimorum Patrum Concilii2 ex Ordine Moná­
stico, id est Benedictinorum Confoederatorum, Camaldulensium, Silve-
strinorum, Vallumbrosanorum, Cisterciensium, Trappistarum. 

Restituatur textus commissioni centrali hac de re propositus, n. 44. 
Inter rationes a diversis Patribus adductas non potest nimis inculcan 
ratio oecumenica, propter Ecclesias scilicet orientales. 

In familiis religiosis committatur facultas decidendi pro singulis casi-
bus iudicio Ordinarii, id est abbatis vel superioris maioris. 

Quoad Communionem sub utraque specie, desiderarem ut in sche­
mate prorsus rari et extraordinarii casus determinentur; et ita propono 
mutationem n. 42: 3 « Firmo decreto Concilii Tridentini in sessione XXI, 
Communio sub utraque specie permittitur: 1) Ordinatis ad quemcumque 
gradum Ordinis sacri, in Missa in qua Ordines recipiunt et de iudicio 
praelati ordinantis; 2) fidelibus qui emittunt vota publica, sive tempo­
raria sive perpetua, in Missa cui ritus pronuntiationis votorum connecti-
tur, necnon in anniversario vigésimo quinto et quinquagesimo; 3) spon-
sis in Missa pro sponsis et in anniversario vigésimo quinto et quinqua­
gesimo desponsationis; 4) semper, ut patet, omnibus sacerdotibus in ritu 
concelebrationis concedendo ». 

Patres venerabiles,4, rogo vos 5 quam instantissime ut faveatis 6 audire 
humilem 7 hanc vocem turturis ex caverna maceriae, id est monasterii8 

clamantem. 

In textu scripto tradito: 1 deest. 2 deest. 3 art. 42, pag. 176: de Com­
munione sub utraque specie. Certe melius esset si saltern multis fidelibus dari 
posset facultas ad litteram oboediendi mandato Domini: accipite et mandúcate 
ex hoc omnes ... accipite et bibite ex eo omnes ... Tamen in hodierno ritu romano 
adesse ad hunc finem attingendum difEcultates ordinis practici (quamvis non doc-
trinalis) negari non potest. Solutio videtur invenienda in accuratissima determina-
tione casuum in quibus Communio sub utraque specie permittitur, ita ut abusus 
oriri non possint. Mea quidem sententia, hi casus esse possunt: a) ordinationes 

pro ordinatis; b) emissio votorum pro iis qui ea profitentur; c) celebratio matri­
monii pro sponsis; d) pro omnibus fidelibus dies anniversarius baptismatis. Ne-
cessarium non videtur per longum et latum explicare maximam opportunitatem 
spiritualem et pastoralem, ut in his quatuor casibus Communio sub utraque specie 
permittatur et cur concessio ad hos casus limitata ansam abusibus praebere non 
possit. Propono ergo Concilio ut art. 42 ita immutetur. 4 deest. 5 deest. 
6 Patres venerabiles Concilii faveant. 7 deest. 8 non maceriae, sed mona-
steriorum. 

Animadversiones additae: 
Schema generatim spectatum valde placet. Programma instaurationis liturgi-

cae a S. Pió X susceptum et a suis in Pontificatu successoribus particulari cura 
promotum, hoc schema modo efficaci et prudenti fovetur. 

Placet imprimis quod fundamentum theologicum delineatur, quo praecellens 
actionis liturgicae dignitas eiusque peculiaris efficacitas innituntur. 

Haec pars ab aliquibus in hac aula impugna ta est; ea autem videtur omnino 
necessaria. Si enim vera ac germana Liturgiae notio non profunde enucleatur, non 
expellitur error eorum qui earn utpote divini cultus partem indicant externam 
solummodo ac sensibus obiectam vel quasi decorum quendam caeremoniarum 
apparatum. Qui error in Encyclica Mediator Dei deploratus in hoc schemate posi­
tiva expositione theologica superatur. 

Placet animus vere pastoralis huius schematis, quo actuosa fidelium partid-
patio in cultu sicut oportet iuvatur. Placet summopere quod imprimis principia 
enuntiantur, ad nimis particulada autem non descenditur. Placet quod necessaria 
unitate cultus imprimis sacrificalis servata, plura committuntur episcopis, praesertim 
quod terras missionum attinet. Placet etiam quod in ulteriore principiorum ap-
plicatione auxilium alicuius commissionis post-conciliaris ex peritis totius orbis 
componendae quaeritur. 

14 

EXC.MUS P. D. PAULUS Y Ü - P I N 

Archiepiscopus Nanchimensis 

Em.me Praeses, venerabiles Patres Conciliares, 

Paucissima verba vellem addere 1 de n. 41 cap. I I , ubi agitur de 
Missa cum populo et de usu partiali linguae vernaculae. 

Sed ad consciam, actuosam ac faciliorem participationem fidelium in 
sanctissimis Sacrificiis Missae efficaciter promovendam, mihi videtur lin­
guam vernaculam in omnibus partibus Missae celebratae cum populo 
usurpari oportet, incluso etiam canone Missae, sed salvo usu linguae la-
tinae in Missis privatim celebrandis, in Breviariis recitandis et in studiis 
seminariorum. Multae linguae vernaculae sunt idoneae ad usum com-
pletum liturgicum, etiam in terris Missionum, v. g. in Sinis quarum 
lingua scripta, quamvis quater millenariam historiam habeat, nunc 
adhuc usurpata, non solum apud populum sinensem, sed etiam apud po-

pulos finitimarum nationum, ita ut quasi tertia pars humanitatis hac 
scriptura quotidie utatur. Haec lingua, toto caelo a lingua latina differens, 
ideographica, synthetica, monosyllabica, proinde mensuris rythmisque 
aptior, valde idónea est ad Missale romanum interpretandum ac intellectu 
facilius reddendum. 

Liceat ergo mihi humiliter petere ut saltern diebus dominicis et festis 
de praecepto, in celebratione Missae cum populo, nihil ei remaneat ab-
sconditum vel mysteriosum vel phonetice discordans; quod christifide-
libus ritus orientalis clare et harmonice patet, et delicias spirituales af­
ierre numquam desinit. Dixi. 

In textu scripto tradito: 1 Velim pauca verba dicere. 

15 

EXC.MUS P. D. VILLELMUS MARINUS BEKKERS 
Episcopus Buscoducensis 

Venerabiles Fratres, 

Nomine episcoporum Conferentiae Neerlandicae et Indonesiae lau­
dare velim etiam cap. I I . 

Indico solum: Sacra Communio sub utraque specie et concelebratio, 
quia sunt authentica prolongatio usus vere legitimi et in Ecclesia qua tota 
numquam praetermissi. Secundo, quia concelebratio máxime cohaeret 
cum intima natura ipsius Sacramenti Ordinis; et tertio quia sub respectu 
Oecumenico valde momentosa sunt. 

Argumenta et alia puncta tradam secretario generali, v. g. ad n. 42: 
Auferatur « sublato fidei periculo » quia: 1) additio includere possit 
offensionem fratribus orientalibus; 2) periculum ad quod alluditur ne 
timendum est, secus ipse Christus eligeret aliquod signum periculosum 
fidei, quod absit. Dixi. 

Textus scripto traditus: 
In hoc cap. I I tanguntur duo problemata, etiam sub respectu oecumenico valde 

momentosa: nempe de communione sub utraque specie et de concelebratione. Quae 
de iis in schemate sunt dicta, non sunt inauditae innovationes traditioni sanae obno-
xiae, sed e contra sunt authentica prolungatio et, forsan adhuc nimis prudens, 
perutilis extensio usus veri legitimi et in Ecclesia qua tota nunquam praetermissi. 
Nomine episcoporum Conferentiae Neerlandicae et Indonesiae laudare velim. 

1) Communio sub utraque specie desumitur ex natura sacramenti qua signi. 
Restauratio litúrgica pro maxima parte est restauratio authenticae significationis 

efficacis ipsius signi sacramentalis. Porro, Christus Dominus in S. Eucharistia ele­
git signum, scil. panis qui est cibus et vinum quod est potus. Cum practicae diffi­
cultates inhaerere possint potationi quotidianae vini eucharistici, tantum vindi-
camus ut saltern pro certis et determinatis casibus, in quibus commode fieri possit, 
communio sub utraque specie omnibus concedatur. 

2) Ex altera parte concelebratio máxime cohaeret cum intima natura ipsius 
sacramenti Ordinis. Episcopus enim, circumstantibus et concelebrantibus eius pre-
sbyteris, est dux vitae liturgicae fidelium. Etiam si desit episcopus, character colle-
gialis presbyterii speciali modo elucet in ipsa celebratione sacramentali. Valor dog-
maticus sacrificii Missae inde sub nullo respectu minuitur, potius eius significado 
efficaciore modo exprimitur. Quo efficacior significatur, eo magis ritus liturgicus 
est invitado et appellatio ad actuosam participationem fidelium, immo etiam ad 
fidem et devotionem personalem ipsorum concelebrantium. 

Ex his considerationibus in genere repetuntur animadversiones in specie (quae 
tradam secretario generali). Et quidem: 

1) ad pag. 176, n. 42: auferatur «sublato fidei periculo», quae additio in-
cludere possit offensionem fratribus orientalibus, dum ex altera parte periculum 
ad quod alluditur non amplius nec in Ecclesia latina adest; nec timendum est ne 
per communionem sub utraque specie reiteretur, secus ipse Christus eligeret ali-
quod signum periculosum fidei, quod absit. 

2) Ad pag. 176, n. 44, sub littera b) legatur: « ad conventus sacerdotum, 
praesertim ubi singulae Missae sine incommodo celebrari nequeunt, et de iudicio 
Ordinarii, salva semper cuiusque sacerdotis libértate individualiter celebrandi, non 
tamen in eadem ecclesia et eodem tempore ». 

16 

EXC.MUS P. D. ELADIUS VICUÑA ARANGUIZ 
Episcopus Chillanensis 

Rev.mi Patres, 

Conferentia episcoporum chiliensis ditionis (Chile, Sud-America) 
votum post maturum examen exaratum secretariae Concilii brevitatis 
causa tradit. 

De duabus autem quaestionibus voló apertius mentionem faceré valde 
breviter.1 

1. Ut duae partes Liturgiae Missae, verbi scilicet et sacrificii, probe 
inter se distinguantur, oportet ut eisdem loci diversi assignentur. Altare 
locus proprius est sacrificii. Liturgia autem verbi ita celebrari decet ut 
populus ad earn optime attendere possit. Quod sane obtinebitur si ad 
ambones vel ad alium idoneum locum fiat. Haec etenim sacrae Liturgiae 
pars ad erudiendum populum ordinatur; itaque ex natura sua expostulat 
ut sacer minister magistri partes agat. 

Lex ergo hac in re sit christiani populi profectus. De quibus prae-

clarum exstat in Liturgia pontificali exemplum, ubi lectiones non fiunt 
ad altare. 

2. Omnes omnino episcopi chilienses sine ulla exceptione (sumus vi-
ginti et quinqué praesentes, cum nostro cardinali),2 pastoralibus de causis 
vehementer permoti, enixius postulant ut Sacrosanctum Concilium ad-
mittat, praesertim in iis quae ad populi instructionem pertinent, vernacu-
lae linguae usum. Ego ex toto corde — ex toto corde 3 — adhaereo sa-
pientissimis verbis in hoc sensu iam ab aliis Patribus prolatis. 

Liceat mihi denique paucis verbis meam mentem aperire circa Con­
cilii munus. 

A Romano Pontífice convocati sumus ut opportunas mutationes in­
ducamus. Venerabiles quidem sunt traditiones, sed si quandoquidem in 
animarum detrimentum vergant, mutari possunt ac debent. 

In hoc Concilio, occasio in vita nostra unica nobis praebetur in praxim 
deducendi quod Summus Pontifex non semel « Aggiornamento » nun-
cupavit. 

Haec est sacerdotum et populorum nostrorum magna 4 spes. Non 
claudamus hanc portam, ut ait em.mus card. Bea in hac aula conciliari. 
Sonet in auribus nostris Redemptoris verbum: « Misereor super tur­
bara ». Dixi. 

In textu scripto tradito: 1 deest. 2 deest. 3 deest. 4 deest. 
Animadversiones additae: 
Emendationes quae ad cap. I I constitutionis de S. Liturgia « De Sacrosancto 

Eucharistiae Mysterio » a Conferentia episcoporum chiliensium proponuntur. 
Ad § 37. Pag. 175, post lin. 20 : Addatur nova paragraphus: « Cum in Missa 

sint partes ex natura ab invicem distinctae, liturgia nempe verbi et sacrificii, locus 
proprius unicuique earum tribuendus est, ita scilicet ut populi christiani mysterio-
rum intelligentia facilior reddatur et insuper actuosa eius participatio foveatur. In 
futuro ergo licitum sit in Missis cum populo, Liturgiam verbi ad ambones vel ad 
alium idoneum locum, sicut in ritu pontificali, celebrare ». Ratio: Commissio prae-
paratoria de S. Liturgia optime notaverat, altare esse locum proprium sacrificii, 
Liturgia autem verbi, quae ad fidelium mentes illustrandas celebratur, peroppor-
tune ita disponi deberet ut populus ad lectiones et earum expositiones quam má­
xime attendere posset. 

Post vero supralaudatam paragraphum additam, etiam sequentia addenda pro­
ponuntur: «Hodiernus Ordo Missae, qui saeculorum decursu succrevit, retinen-
dus est; nonnulla tamen passim recognoscantur, praesertim sequentia: 

a) Rariores fiant in Missa crucesignationes, altaris oscula, genuflexiones, 
inclinationes et alia huiusmodi. 

b) Preces ad gradus altaris aliquatenus minuantur. 
c) Praefationum numerus augeatur, canon recognoscatur eiusque finalis 

doxologia elata voce recitetur. 
d) Fractio hostiae et pax melius ordinentur. 

e) Formula distributionis S. Communionis brevior admittatur, scilicet: 
« Corpus Christi. Amen », tota a ministro recitata. 

/) Tres orationes ante S. Communionem elata voce recitentur. 
g) Numerus orationum pro litúrgica gratiarum actione augeatur. 
h) Usus vini in ablutionibus tollatur, ac 
i) Missa compleatur benedictione sacerdotis et formula dimissionis: « Ite, 

Missa est ». 
Ratio harum emendationum est desiderium ritum romanum ad pristinam suam 

formam revocandi, elementa adiectitia auferendo, simplicitatem quaerendo et si­
mul antiquas divitias quae ad pastorale bonum conferunt renovando. In specie 
optandum est ut gratiarum actio litúrgica augeatur ad spiritualem profectum fide­
lium, ne ex abbreviatione partis finalis Missae, veneratio erga sacramentum mi­
nuatur. 

Ad § 39. Pag. 175, lin. 25 : Paragraphus sic emendanda proponitur: «Homi­
lia, tamquam pars ipsius Liturgiae, diebus dominicis et festis de praecepto non-
nisi gravi ex causa omittatur ». Ratio: Momentum expositionis Ss. Scripturarum 
maximum est pro populi de historia salutis institutione. Homilia multum conferí 
ad aedificaiionem animarum, ad amorem erga Ss. Scripíuras excitandum nec non ad 
veram doctrinam in christifidelium ánimos imbuendam. 

Et addatur: « Episcoporum est homiliae praedicationem urgere et insuper 
de ea practicas normas etiam ad materiam quod attinet statuere ». Ratio: Anima­
rum ex iure divino pastores ius habent ad praedicationem informandam ita ut 
ad populi necessitates optime aptetur, quin opportuna sacerdotum libertas tollatur. 

Ad § 41 . Pag. 176, lin. 4 : Nova redactio proponitur: « Linguae vernaculae 
in Missis cum populo congruus locus tribuatur ad normam § 24 huius constitu-
tionis ». Ratio: Vitentur exempla quae possunt rem difficiliorem reddere aut coan-
gustare. Collatio § 24 constitutionis fit secundum novam eius redactionem ab 
em.mo D.no card. Radulfo Silva, pro primo capite propositam, nomine omnium 
ditionis chiliensis episcoporum. 

Ad § 42. Pag. 176, lin. 8 : Paragraphus sic immutanda proponitur: « Com­
munio sub utraque specie pro certis casibus a S. Sede bene determinatis turn cle-
ricis et religiosis, turn laicis concedi potest ». Ratio: Orientalium Ecclesiarum 
consuetudo hac innovatione máxime honoratur; sensus sacrificalis liturgiae eucha-
risticae apertius proponitur, devotio denique erga pretiossimum Domini Nostri 
Iesu Christi Sanguinem sic profundáis fovetur. Novus textus praescindit de pe-
riculo fidei, quia hodie non est probabilis, et insuper de iudicio episcoporum, ne 
diversitates in disciplina eucharistica oriantur. 

Ad § 43. Pag. 176, lin. 14: Omittatur verbum « intrinsece ». Ratio est quia 
nimis probare videtur, et insuper quia sensus huius vocis ita analogus est ut non-
nisi declaratione aliqua adhibita uti possit. 

Ad § 44. Pag. 176, lin. 21 . Casus concelebrationis sic proponuntur: 
a) Ad Missam Chrismatis et in Coena Domini. 
b) Ad Missam conventualem et ad Missam principalem ubi plures sacer­

dotes adsunt quorum singularis celebratio ad utilitatem fidelium non requiritur, 
salva semper cuiusque sacerdotis libértate singulariter celebrandi, non tamen in 
eadem ecclesia eodemque tempore. 

c) Ad conventus sacerdotum ubi singulae Missae sine incommodo celebrari 
nequeunt, de iudicio Ordinarii, et 

d) Ad extraordinarias celebrationes festivas, item de Ordinarii iudicio. 
Ratio: Concelebrationis causa non est proprie et quasi exclusive impossibi-

litas singularis celebrationis plurimorum sacerdotum. Concelebratio enim est, im­
primis, liturgicae traditioni consentanea, qua collegialitas presbyterii ac sensus 
communitarius Ecclesiae et proinde Liturgiae manifestissime apparent. Fraterna 
ad invicem sacerdotum dilectio eorumque cum episcopo coniunctio concelebratione 
roborantur. Ac denique usus orientalium ecclesiarum honoratur sicque caritatis et 
unitatis opus fovetur. Textus propositus fere ad litteram ex schemate commissio-
nis pontificiae de S. Liturgia desumptus est. 

17 

EXC.MUS P. D. PAULUS SEITZ 
Episcopus Kontumensis 

Venerabiles Patres, 

Vellem afierre plenum assensum meum articulis 42 et 44, ratione 
habita evangelizationis societatum, nondum technicarum, antiquiorem re-
ligiosum cultum iam habentium. 

Plurimi centeni milleni aborigénes degunt in summa planitie Vietnam. 
Vigésima pars evangelizatur. Singuli ad fidem se convertunt, sed societas 
non fit christiana. Adest revera paucitas operariorum evangelicorum sed 
máximo impedimento est expressio totius religionis, speciatim forma Li­
turgiae nostrae quae ad horum hominum desideria non est apta. 

Religio aborigenum est religio communitatis, a mythis originalibus 
deducta, ritibus proprie dictis expressa, sacrificiis sumptuosis dotata. Re-
capitulatur haec religio sacrificio único: non inveniuntur supplicationes 
vel benedictiones nisi in sacrificio quod est fons gratiae. Sacrificium illud 
sive in persona familiae, sive in persona pagi, perficitur. Preces liturgicae 
sunt formalia verba, sacra, immutabilia, vulgari sermone expressa. Unus-
quisque particeps fit sacrificii, materiam offerendo et per manducationem 
et potionem communicando. 

Usus linguae latinae animadversiones sicut haec suscitat: « Religio 
vestra ad nos non quadrat ». 

Series Missarum privatarum offendit eorum sensum sacrificii unici. 
Defectus communionis sub specie vini inducit eos in hanc cogitandi 

propensionem: sacrificium ad solum ministrum pertinere. 
Assueti tali religioni quae ritus ex mytho trahit et inde in totam vitam 

personalem et socialem invadit, ab Ecclesia Dei exspectant: concursum 
in sacram actionem peragendam; ritus veros...,1 gestus ex seipsis signifi­
cantes, verba quae apertam significationem praebent; initiationem ad my-
sterium mortis et resurrectionis Iesu. 

Expedit ergo ut isti aborigénes, in omnibus ritibus Liturgiae nostrae, 
signa authentica Iesu adstantis inveniant velut mysterii paschalis in Ec­
clesia primarii actoris. Ideo illud sacrificium ab eis teneretur ut fons 
Sacramentorum, pignus efficacitatis sacramentalium, principium totius 
vitae christianae. 

Cum ritus, qui illud solum sacrificium significarent et omnia desideria 
veré religiosa adimplerent, in nostra Liturgia non inveniunt, secrete ritus 
antiquos peragere pergunt. 

Non desunt in hac aula Pastores qui eamdem sollicitudinem et anxie-
tatem experiuntur. Quapropter, venerabiles Patres, rogo ut aperiatur 
porta ad necessarias aptationes ut divulgetur Evangelium Dei. 

Insuper non adest hinc massa christiana quae Ecclesia Dei esset, Mine 
populi pagani relegati. Quamobrem plene consentio cum em.mo card. Lé-
ger et exc.mo Bekkers ut vocabulum « Missiones » formulae « Ecclesiae 
nuper erectae » cedat. 

Ecclesia vivens non est ubique terrarum nisi ad missionem. Dixi. 

In textu scripto tradito: 1 verum panem, verum vinum. 

18 

EXC.MUS P. D. IOSEPH PONT Y GOL 
E pisco pus Segobricensis-Castellionensis 

Venerabiles Fratres, 

Pag. 176, de n. 41 breviter dicam. Placent omnia quae hac paragrapho 
continentur. Aliquid tamen addendum in fine humiliter censeo, nempe 
hoc modo: « In locis autem ubi in usu habeantur plures linguae vulgares, 
illa in celebratione Missae adhibeatur, qua fit, in eadem Missa, homilia 
ad populum, iuxta usum vel normas ab Ordinario loci approbatas. Ubi 
autem duabus forsitan Unguis, successivo tractu, unica homilia dicatur, 
Ordinarius normas statuat, quibus utraque lingua aequo in Liturgia adhi­
beatur ». 

Certissime aliquod incommodum offert usus linguae vulgaris in Litur­
gia, ubi, propter factum ethnographicum, vel praesentiam immigrantium, 
vel propter alias causas, de facto in quotidiano usu adsunt plures linguae 
vernaculae. Cui incommodo obviando, auctoritas episcopalis loci normas 
statuere certe iam debuit quibus usus linguae vulgaris regularetur in piis 
exercitiis et praesertim in praedicatione. 

Extendantur istae normae etiam ad illas partes Missae quae lingua 
vernácula forte recitentur. 

Cum enim ratio potissima pro introductione linguae vulgaris in priori 
parte Missae sit pastoralis, nempe ut catecheticae Liturgiae partes, quibus 
verbum Dei proclamatur, a populo intellegantur pro ipsius Christiana in-
stitutione, aequum est ut hae Missae partes eadem lingua exprimantur 
qua, in eodem actu litúrgico, ipsum verbum Dei per homiliam explicatur. 
Unde consonum quoque est ut determinatio linguae in his partibus Missae 
adhibendae Ordinarii loci sit, nempe illius penes quern, secundum sacros 
cañones, potestas est statuendi quae ad praedicationem verbi Dei in dioe-
cesi pertinent...1 Dixi. 

In textu scripto tradito: 1 Ceterum, in tota hac re, prae oculis habenda est 
illa expositio Patrum de miraculo Pentecostés, secundum quam et iuxta Augu-
stini dictum, Ecclesia catholica ilia est « quae omnium loquitur Unguis ». 

19 

EXC.MUS P. D. THOMAS MULDOON 
Episcopus tit. Fesseitanus, aux. Sydneyensis 

Em.me Praeses et venerabiles Patres, 

Duo capita inter proposita in schemate tangere velim. 
Primum respicit ea quae in prooemio huius capitis I I exhibentur, in 

pag. 175. Siquidem pro certo habemus theologos omnes vigilanter in-
specturos esse ea omnia quae nos de Sacrificio Eucharistico hie dicimus. 
Ideoque oportet nos et términos theologice exactos adhibere et doctri­
nan!, in quantum possumus, lucide explanare. Ad quid enim de sacra Li­
turgia tam prolixe loqui si eius fundamenta theologica non clare exhi-
beantur? 

Porro, ad primam paragraphum prooemii quod attinet, salva reveren-
tia erga conscribentes, videtur adesse congeries sat confusa terminorum 
et conceptuum, in quantum ratio Sacrificii cum ratione Sacramenti con-
funditur, vel saltern una ab alia haud satis distinguitur. Praeterea, arcta 
connexio Sacrificii Missae cum Sacrificio Crucis desideratur. Propterea 
propono ut commissio prius tractet de Sacrificio Missae ac de eius rela­
tione et ad Coenam et ad Crucem, et deinde de Sacramento Eucharistiae, 
sicut iam fecit Concilium Tridentinum. Haud dubie enim paragraphus 
ista in forma proposita theologis omnino non placeret; et, quod peius 
est, sacerdotes, qui curam animarum gerunt, confunderet. Nemo enim non 



136 ACTA CONC. VATICANI II - PERIODUS I 

videt quod clara et fecunda expositio doctrinae valde maius valeat quam 
forma quaedam externa, cum de mysteriis fidei loquimur. 

Deinde in eadem paragrapho opere pretium est omnino, explicare 
germanum sensum istius verbi Tridentini « repraesentaretur ». Reverá, 
experientia docet vocem istam « repraesentationem » pro hodiernis nu-
dam quamdam et mere symbolicam repraesentationem fere semper si­
gnificare. Hanc igitur 1 propono emendationem: loco verborum « Salva-
tor noster... » (in prima linea) usque ad verbum « repraesentaretur » (in 
linea quarta), haec sufficiantur: « Salvator noster, in Coena novissima 
qua nocte tradebatur, Ecclesiae suae augustum Sacrificium Eucharisticum 
in perpetuo reliquit, quo Sacrificium salutis in Cruce peractum mirabili 
modo iterum praesentatur seu renovatur ». Deinde cetera in ista prima 
paragrapho recognoscantur iuxta ea quae iam diximus. 

Postea, initio paragraphi secundae huius prooemii,2 loco verborum 
quae in schemate proponuntur, velim ut haec substituantur: « Itaque cu­
rat Ecclesia ut christifideles hoc mysterium fidei adeo intelligant atque 
magni aestiment ut non velut inertes... », etc. Et ratio semper eadem 
est, nempe: voluntas sequitur intellectum. 

Deinde in lin. 11 non placent verba « una cum sacerdote offerendo », 
nam haec verba 3 nimis accedunt ad errorem a Pió XII damnatum in En-
cyclica Mediator Dei, iuxta quern errorem Sacrificium Eucharisticum tam-
quam veri nominis concelebrationem habendum esset. Re quidem vera 
fideles non offerunt cum sacerdote nisi in quantum per sacerdotem offe-
runt, utpote organum Corporis Mystici ad hoc divinitus deputatum. Ita 
Papa Pius XII : « Christifideles autem per sacerdotis manus Sacrificium 
offerre ex eo patet, quod altaris administer personam Christi utpote Ca­
pitis gerit, membrorum omnium nomine offerentis ». 

Propterea loco verborum « una cum sacerdote », haec propono suffi-
cienda: « ita cum sacerdote ut per sacerdotem »... 4 

Alterum quod velim tangere caput, spinosam illam quaestionem de 
communione sub utraque specie spectat. 

Sicut fere omnia quae in hoc schemate de sacra Liturgia proponuntur, 
verba nobis exhibita in pag. 176, n. 42, nimis nimisque generatim rem 
proponunt. Pro certo enim habemus, Summum Pontificem loannem 5 

non nos hie de finibus terrae vocasse ut in fine dicamus: quidquid Sancta 
Sedes de hac vel illa re statuat, nos illud libenter amplectemur! Hoc 
esset absurdum. Absque dubio autem Summus Pontifex vult nos com-
mendationes nostras in concreto faceré ut mens collegii episcoporum ei 
peni tus pateat. 

Propterea, dimissis omnibus rationibus? hanc emendationem vobis 
propono: « Communio sub utraque specie, iudicio Ordinarii, in ritu ro-

mano admitti potest solummodo in Missa sacrae Ordinationis ad Sacer-
dotium, in Missa professionis finolis religiosorum, et in Missa nuptiali pro 
sponso et sponsa tantum ». 

Cum iam tempus consumptum sit, alia secretario tradam.7 

In textu scripto tradito: 1 Proinde, hanc. 2 deest. 3 deest. 4 Alia 
adsunt in hoc prooemio saltern male sonantia sub aspectu theologico, sed tempus 
fugit. 5 deest. 6 deest. 7 Et explico. Communio sub utraque specie 
admittenda esse videtur, nullatenus idcirco dumtaxat quod antiquitatem sapit 
ac redolet, sed propter firmas rationes sive theologicas sive pastorales sive oecu-
menicas. Atqui huiusmodi rationes, iudicio meo, profecto adsunt pro casibus pro-
positis. Primo: quoad ordinationem sacerdotum: argumentum sic sonat: decet 
omnino quod ii qui consecrant, sacrificium integrent. Atqui sacrificium non inte­
grator nisi per communionem sub utraque specie, uti omnes norunt. Ergo sacer­
dotes cum episcopo consecrantes in Missa ordinationis communionem sub utraque 
specie sumere deberent. Secundo: quoad professionem finalem religiosorum: Pro-
fessio religiosa finalis est foedus seu pactum solemne atque, ex intentione, aeter-
num, quo homo vel mulier se Deo omnipotenti totaliter devovet. Atqui, iuxta 
usum biblicum, decet omnino tale foedus seu pactum sanguine obsignari. Atqui 
porro, solus sanguis Deo Patri nunc acceptabilis ille est Filii sui Unigeniti, quem 
praeterea devovens in sponsum sanctissimum sibi coniungit. Ergo decet omnino 
quod sanguinem Christi sub propria specie sumat. Tertio: quoad sponsum et 
sponsam in Missa nuptiali, praeter rationem pacti, iuxta suum modum aeterni, 
adest haec alia ratio pastoralis bene perpendenda, scil. his diebus omni vi et co-
natu contra teterrimum illud malum — divortium scil. — agere debemus. Hoc 
autem bene faceré possumus si naturam sacram et inviolabilem matrimonii coram 
omnibus premamus, pacto sanguine Christi sub specie propria obsignato. 

20 

EXC.MUS P. D . GEORGIUS XENOPULOS 
Episcopus Syrensis et Sanctoriensis 

Venerabiles Patres, 

Aliqua permittatur mihi dicere de Communione sub utraque specie. 
In pag. 176, in art. 42 dicitur: « Communio sub utraque specie ... 

pro certis casibus ... turn clericis ... turn laicis concedi potest ». Hie 
agitur, ut bene intelligitur, de solo ritu romano. Nunc vero, si solum de 
clericis hoc dictum fuisset et praesertim in casibus concelebrationis, ut 
inferius in art. 44, paragrapho c), dicitur, ambabus manibus adproba-
rem. Sed, cum agitur hie de Communione etiam laicorum sub utraque 
specie, applicatio huius articuli perplures difficultates prae se fert, et 

etiam aliquando pericula irreverentiae praestare potest. Maxima diffi-
cultas practica praesertim erit in acceptione pretiosissimi Sanguinis quando 
tot centena et millena fidelium sub duabus speciebus essent communi-
caturi. 

Nam Communio sub specie vini tribus modis fieri potest: 
1) per participationem vel sumptionem Sanguinis Christi ex eo­

dem cálice, ut fit in aliquibus concelebrationibus; 
2) Communio pretiosissimi Sanguinis data per parvum cochlea-

rium (« cucchiaino »); 
3) sicut fit iam in aliquibus ritibus orientalibus, per immersio-

nem pañis consecra ti in pretiosissimo Sanguine. 
Nunc, si primus modus adhibeatur, ut fit aliquoties, scilicet per 

sumptionem Sanguinis ex eodem cálice, cum ageretur de centenis et 
millenis fidelibus communicandis, iudicent Patres Conciliares quae-
nam quantitas vini requireretur! et quam magni cálices adhibendi 
essent, immo forsitan, salva reverentia de tanto Sacramento, necessaria 
essent vasa similia ad ilia quae, ut in Cana Galileae, metretas binas et 
ternas recipere possent! 

Sed etiam, secluso periculo irreverentiae, semper magnum pericu­
lum erit arcendi fideles a Communione, nam ilia applicatio et appositio 
tot labiorum, etiam infectorum, uti iam dictum est ab aliquibus Patri-
bus, humanitus est anti-hygienica. Nunc, si temporibus nostris obser-
vantur fideles, praesertim viri, non adire ob osculum alicuius reliquiae, 
quia timent, inter alia, ne labia eorum colorentur a rubreis stigmatibus 
quae mulieres relinquunt in vitro reliquiarum, quid erit cum tot centena 
et millena tincta labia foeminarum vel centena forsan labia virorum non 
semper propria et pura et aliquoties ab ignobilibus infirmitatibus infecta 
necessario applicarentur ad ora calicis? Consequentia erit magna absten-
tio fidelium a Communione. 

Si vero secundum modum Communionis accipimus, scilicet Commu­
nionem per aliquod cochlearium (uti dixi: « cucchiaino »), quod in ore 
uniuscuiusque communicantis ... 

Praeses card. LIÉNART: Exc.me Pater, haec non pertinent ad rem, 
aut iam dicta sunt! 

EXC.MUS P. D. PETRUS M. THÉAS 
Episcopus Tarbiensis et Lourdensis 

Venerabiles Patres, 

Breviter loquar: 1) de concelebratione; 2) de Communione. 
Iam, a pluribus Patribus, allatae sunt, pro concelebratione, optimae 

rationes, quibus tota mente et toto corde adhaereo. Vobis praebere 
audeo novum argumentum, desumptum ex experientia et ex indole sanc-
tuarii mariani Lourdensis, quod mérito vestrum studium retinet; multi 
enim fideles atque sacerdotes, ex pluribus nationibus, etiam dissitis, 
pergunt singulis annis ad specum Massabielle. 

Mea humili sententia, in nostro sanctuario Lourdensi, concelebratio 
instauran deberet, saltern ad experimentum, propter duas rationes, unam 
practicam, aliam spiritualem. 

Ratio practica. Praesertim tempore aestivo, saepe adest maxima inae-
qualitas inter numerum, semper crescentem, sacerdotum et numerum 
relative exiguum altarium. Huius facti haec est consequential magnam 
difficultatem habent qui litari volunt ad inveniendum altare liberum; 
saepe debent multum exspectare; nervis dolent; Missa non celebratur 
placido animo neque devote, sed nimia cum festinatione: fideles miran-
tur et, aliquoties, scandalum patiuntur. 

Admissa concelebratione, hoc incommodum tollitur: facilior et di-
gnior evadit oblatio Sacrificii eucharistici. 

Ratio spiritualis. Erga omnes peregrinantes, valde dissimiles, Virgo 
Immaculata vere et manifesto Mater unitatis est. Suo modo materno, 
id est1 suaviter, corda fidelium disponeret ad assequendam et gustandam 
gratiam concelebrationis, quae est gratia unitatis. 

Praeterea, ingens Basilica S. Pió X dedicata, cum unico suo altari, 
ita se habet ut omnes adstantes, participes effecti concelebrationis, 
experirentur unitatem Sacrificii, unitatem Sacerdotii, unitatem populi 
christiani. 

Nam mysterium unitatis christianae in clariore luce apparet me­
diante actione litúrgica, quam per doctissimas commentationes. Non 
quaelibet concelebratio optatur, sed illa quae, ritibus bene ordinatis, 
religionem in spiritu et veritate exprimat et actuosam fidelium partici­
pationem requirat. 

Certior factus de optimis fructibus concelebrationis pro sanctuario 
Lourdensi, bis indultum apostolicum postulavi, et, singulis vicibus, 

Sancta Sedes rescripsit: non expediré. Venerabundus hoc responsum ac-
cepi, sperans tamen quod, hora Providentiae, instauraretur concelebra­
tio in nostro sanctuario Lourdensi.2 

In hac aula, multi sunt episcopi qui, magna cum fiducia, exspectant 
a Patribus Conciliaribus, ut optatissimae concelebrationi consentiant.3 

Secundo: De sacra Communione. Enixe a vobis postulatur ut, die 
Paschatis, fideles ad sacram Synaxim accederé possint, etiamsi in Missa 
vigiliae paschalis, post mediam noctem, iam sanctissimam Eucharistiam 
acceperint. 

Hoc est ardentissimum votum multorum piorum fidelium, praesertim 
monialium et religiosorum. Omnes isti et istae máximas Deo agent 
gratias, si Patres Conciliares praesenti obsecrationi dignen tur respon­
deré: placet. Dixi. 

In textu scripto tradito: 1 deest. 2 deest. 3 consensum dent. 

22 

EXC.MUS P. D. CAESAR ANTONIUS MOSQUERA CORRAL 
Archiepiscopus Guayaquilensis 

Em.mi et rev.mi Patres, 

Duas tantum ex animadversionibus ab episcopis reipublicae Aequa-
torianae factis ad cap. II Liturgiae sumam, cum ceterae iam iterate 
prolatae sunt ab aliis.1 

1. Postulandam videmus a Sacro Concilio abrogationem Missarum 
pro populo in festis suppressis; nam onus istud praebet locum confu-
sioni sacerdotum et valde difficile evadit eius impletioni invigilare. 

2. Enixe a Sancto Concilio petimus ut, atienta penuria sacerdotum, 
apud ditiones nostras quotidie ingravescente, tribuatur a iure facultas 
episcopis ut, onerata conscientia, in casu verae necessitatis et pro bono 
fidelium, possint permitiere suis sacerdotibus binationem intra hebdo-
madam; sic providebitur vitae religiosae in collegiis, in cappellaniis et 
paroeciis hodie adsistentia spirituali, praesertim Sancta Missa, caren-
tibus. 

Dum devotissimum sensum erga Sacrosanctum Concilium manife-
stum facimus, ab ipso, divino afilante Spiritu, postremum verbum at-
tendimus, quod iam ut nostrum habemus.2 

In textu scripto tradito: 1 Coram magna hac venerandaque congregatione 
Sacrorum Pastorum, sensum meum et Fratrum meorum in república nostra Aequa-

toris, cum quibus in hoc convenimus, pandere audebo circa caput secundum, de 
sacra Liturgia. 

Primum: Circa praedicationem homiliae intra Missam diebus dominicis et 
festis de praecepto, parum videtur si praefata homilia tantum commendetur (nu­
mero trigésimo nono capitis secundi). Optimum esset si Sacra Synodus Vaticana 
Ordinariis locorum facultates praeberet Mam urgendi ab omnibus sacerdotibus, sive 
saecularibus sive religiosis, Sacrum facientibus illis in diebus, adstantibus christi-
fidelibus. Alioquin, perdifficile episcopis erit corrigendi habitudinem iam apud fide­
les exortam, secundum quam populus fugit ab auditione Missarum in ecclesiis ubi 
homilia habetur, et quaerit locum et modum ad praeceptum dominicale celeriter 
implendum. Nemo est qui non videat quod praxis ista non tantum noceat pietati 
et vitae liturgicae fidelium, sed quod sit reverá una ex gravioribus causis ignoran-
tiae religionis quam máxime dolemus. 

Est etiam necessarium quod in ordinem trahatur factum quod non optimum 
reputamus; id est, dum in aliquibus locis, propter penuriam sacerdotum fideles 
manent in impossibilitate implendi praeceptum dominicale, aliis in locis eiusdem 
dioecesis vel civitatis adest copia Missarum quae, sive eodem tempore sive succes­
sive celebrantur, et quod frequentius accidit, absque homilia. Quapropter, valde 
opportunum esset si ab ipso Concilio rectores ecclesiarum commendentur in auxi-
lium parochorum venire, ita ut sacerdotes qui in eorum ecclesiis superstant Sacrum 
faciant in paroeciis ubi minime adest talis copia sacerdotum. 

Tandem existimamus praedicationem dominicalem minime deberé absque ló­
gico ordine procederé et, ut ita dicamus, ad libitum sacerdotis; sed debet esse ho-
miletica et, saltern fundamentaliter, secundum normas ab auctoritate Ordinarii 
datas. 

2 \_Subsignatus etiam"] Emmanuel a Iesu Serrano Abad, arch. Conchae. 

23 

EXC.MUS P . D. GREGORIUS MODREGO Y CASÁUS 
Archiepiscopus-episcopus Barcinonensis 

Em.me Praeses, em.mi, exc.mi ac rev.mi Domini, 

Pauca et qua possim brevitate dicam, ne vos taedio ajficiam et ne 
tempus pretiosissimum teram.1 

1. Ad n. 39: De homilia. Optarem homiliam ita ordinari2 ut, 
intra spatium quatuor vel quinqué annorum, adstantibus Missae, die-
bus praesertim de praecepto, non pars solum sed tota doctrina Chri­
stiana traderetur, occasione textuum liturgicorum qui leguntur in Missa.3 

Et utinam, ut dicitur in par. 38 huius capitis, thesauri biblici latius 4 

aperirentur et adhiberentur in Missa!5 Efficacia qua pollet homilia sa­
cra, ut pars Liturgiae, efficeret ut christifideles integram doctrinam chri-
stianam audirent et corde Optimo reaperent.* 

In dioecesi Barcinonensi, mihi commissa — parcite si de meis rebus 

loquor! Ut minus sapiens dicol7 — ita factitatur inde a duodecim annis: 
tota materia doctrinae christianae in quattuor annos distribuitur iuxta 
programma confectum, et in omnibus Missis, diebus quidem dominicis 
et festis de praecepto, eadem quaestio explicanda proponitur omnibus 
sacerdotibus 8 celebrantibus, in omnibus ecclesiis, nulla excepta, etiam 
religiosorum exemptorum. Similiter fit in aliis dioecesibus per Hispa-
niam et quidem magno cum fructu, ut saepe audivi. 

Ita posset depelli crassa ignorantia vel imperfecta admodum instruc-
tio Christiana, qua maxima pars fidelium laborat, non solum rudes et 
indocti, verum etiam docti et in aliis disciplinis exculti. Quae quidem 
inscitia doctrinae christianae, turn dogmaticae, turn moralis, habenda est 
omnium malorum fons et origo: inde laicismus, inde materialismus, 
inde indifferentismus.9 Ex ea, non vero ex usu linguae latinae in textibus 
partis didacticae Missae, quaerenda est causa discessionis fidelium ab 
Ecclesia. Optarem, Patres rev.mi, ut haec consideraretis.10 

Quare, si praedicatio homiletica debito modo haberetur, non esset 
quaestio de introducendis Unguis vulgaribus in qualibet parte Missae, 
praeter in oratione communi fidelium. Ita vitarentur incommoda multa 
et gravia, quae hie exacte dicta sunt, praesertim illud quod non por-
temus ad altare factiones políticas 

Ad n. 42: De Communione sub utraque specie12 Iam satis superque 
dictum est; quare non vos taedio feram. Nihilominus quaedam dicam. 
Certum est ... Parcite mihi! Unicum punctum quod est adhuc sub 
disputatione est illud: utrum in aliquibus casibus possit adhiberi com­
munio sub utraque specie, exempli gratia, in ordinatione sacerdotali, 
in prima communione puerorum, in professione religiosa, etc.; iam 
audistis. Dico: num satis est quod solum habeatur communio sub 
utraque specie etiam ut pars ritus? Quia periculum ne fideles parum 
instructi in errores incidant aestimandi aliquid amplius gratiae recipi 
in communione sub utraque quam sub una tantum specie, cum videant 
illam concedi in adiunctis peculiaris solemnitatis. 

2. Principium, quod viget de vigore et vigere debet in disciplina 
sacramentaría et litúrgica ordinanda, est principium simplicitatis nor-
marum, rituum et caeremoniarum. In hoc puncto habemus a saecu-
lis normam simplicissimam et omnino claram. Ad illam mutandam in-
ducendo exceptiones et complicationes, moveri non debemus nisi ob 
rationes quae huiusmodi mutationes valde convenientes re vera esse 
ostendant. Tales vero non video adesse. 

Quae cum ita esse mihi videantur, nihil immutandum puto in disci­
plina a saeculis vigenti in Ecclesia latina circa communionem sub unica 

specie pañis, excepta forte Ordinatione sacerdotali, quia ibi habetur 
concelebratio. 

Quoad concelebrationem... nil dicam..., fere nil dicam. 
Quoad concelebrationem, mea sententia, non essent inducendi novi 

casus, fortasse ne in feria V Hebdomadae Maioris et quidem propter 
hanc rationem: quia non sufficientes erunt sacerdotes, aliis Missis ne-
cessariis ut fideles voluntati audiendi sacrum hac die satisfaciant, nec 
ceteris ministeriis sacerdotalibus praesertim confessionibus, cum valde 
solliciti simus de penuria sacerdotum; hoc sentio in mea dioecesi quam 
máxime. 

Ceterum, e contrario vellem ut.. . [Praeses agitat tintinnabulum~\ ... 
Satis. 

Praeses card. LIÉNART: Ah!... Tempus elapsum est! 

In textu scripto tradito: 1 deest. 2 Vellem ut homilia ita ordinetur. 
3 deest. 4 largius. 5 deest. 6 acciperent. 7 deest. 8 deest. 
9 deest. 1 0 deest. 1 1 deest. 1 2 [quae sequuntur desunt et eorum loco 
habetur: ] Ad num. 42. De Communione sub utraque specie. Quod attinet ad 
doctrinam nihil addendum videtur veritatibus dermitis in Concilio Tridentino. Tres 
enim veritates, quae ad rectam huius quaestionis solutionem praesupponuntur, 
clare et praecise in sessione XXI definiuntur: 

1) Communio sub utraque specie non praecipitur iure divino (cap. 1, can. 1). 
2) Ecclesia habet potestatem praecipiendi communionem sub una tantum spe­

cie (cap. 2, can. 2) . 
3) Sub alterutra specie sumitur Christus totus ac verum sacramentum, et 

quod ad fructum attinet, nulla gratia necessaria ad salutem eos defraudatur, qui 
unam speciem solam accipiunt (cap. 3, can. 3) . 

His veritatibus in tuto positis, tota quaestio nunc limitanda videtur ad per-
pendendum utrum opportunum sit aliquid immutandi in disciplina de communione 
sub sola specie panis, a saeculis iam vigenti in Ecclesia latina. 

Ex principio generali prudentiae legislativae, immutatio non est inducenda, 
nisi in adiunctis hodiernis non sint amplius « graves et iustae causae » (Trid. 
cap. 2) , quibus Ecclesia inducía est ad consuetudinem communionis sub una tan­
tum specie approbandam eamque pro lege universali imponendam. 

Huiusmodi rationes his verbis exponuntur in Catechismo ex decreto Cone. 
Tridentini edito: 

« Rationes, ob quas Ecclesia alterius tantum speciei usum laicis concesserit. 
Multis vero et iis quidem gravissimis rationibus, adductam esse Ecclesiam 

patet, ut hanc potissimum sub altera specie communicandi consuetudinem non so­
lum approbaret, sed etiam decreti auctoritate firmaret. 

Primum enim máxime cavendum erat, ne sanguis Domini in terram funde-
retur; quod quidem facile vitari posse non videbatur, si in magna populi multitu-
dine eum ministrare oportuisset. 

Praeterea, cum sancta Eucharistia aegrotis praesto esse debeat, magnopere 
timendum erat, ne si diutius vini species asservaretur, coacesceret. 

Permulti praeterea sunt, qui vini saporem, ac ne odorem quidem perferre 
ullo modo possint. Quare ne, quod spiritualis salutis causa dandum est, corporis 
valetudini noceret, prudentissime sancitum est ab Ecclesia, ut panis tantummodo 
speciem fideles acciperent. 

Accedit ad alias rationes, quod in pluribus provinciis summa vini penuria 
laboratur; neque id aliunde, sine maximis impensis, ac non nisi longissimis ac 
difficillimis itineribus convehi potest. 

Deinde, quod máxime omnium ad rem pertinet, convellenda erat eorum hae-
resis, qui negabant sub utraque specie totum Christum esse, sed corpus tantum 
exsangue sub panis, sanguinem autem sub vim specie contineri asserebant. Ut 
igitur fidei catholicae Veritas magis ante omnium oculos poneretur, sapientissimo 
consilio alterius speciei, hoc est panis, communio inducía est... » (Pars I I , cap. IV, 
num. 66). 

Hae rationes hodie procul dubio magis urgent quam temporibus anteactis, 
cum fideles multo magis frequenter ad communionem accedant. Nemo igitur qui 
ad difficultates ordinis praesertim practici attendat, communionem sub utraque 
specie inducere intendet in Liturgia quotidiana. 

Tota quaestio versari potest solummodo circa opportunitatem permittendi vel 
praecipiendi communionem sub utraque specie in determinatis diebus festis vel in 
peculiaribus adiunctis vitae christianae, manente lege de communione sub specie 
panis ut norma ordinaria. 

Plura incommoda sunt in hac innovatione admittenda: 
1) Periculum ne fideles parum instructi in errorem incidant aestimandi ali­

quid amplius gratiae recipi in communione sub utraque quam sub una tantum 
specie, cum videant illam concedi in adiunctis peculiaris solemnitatis. 

2) Si aliquae concessiones vel exceptiones fiant ad legem generalem de com­
munione sub una specie, periculum est ne abusus paulatim irrepant. 

3) Difficultates ordinis practici: requireretur tempus, quod forte sacerdotes 
non habebunt, ad fideles instruendos circa modum communionis sub utraque spe­
cie, cum hanc recipere debeant. Sacerdotes ex defectu exercitii difficultatem inve-
nient in distribuenda communione sub utraque specie expedite et reverenter, etc. 

4) Principium quod viget et vigere debet in disciplina sacramentarla et litúr­
gica ordinanda est principium simplificationis normarum, rituum et caeremoniarum. 
In hoc puncto habemus a saeculis normam simplicissimam et omnino claram. Ad 
illam mutandam inducendo exceptiones et complicationes, moveri non debemus 
nisi ob rationes quae huiusmodi mutationes valde convenientes re vera esse osten-
dant. Tales vero rationes non apparent. 

Quae cum ita esse mihi videantur, nihil immutandum puto in disciplina a 
saeculis vigenti in Ecclesia latina circa communionem sub sola specie panis, excepta 
missa ordinationis sacerdotalis, eo quod concelebrant. 

Hi duo ritus, concelebrationis et communionis sub utraque specie, laudabi-
liter retenti in Ecclesia Orientali, non est cur in Ecclesiam occidentalem extendan-
tur. Quod attinet ad cohaesionem fidelium utriusque ritus satis provisum est a 
Pió X, qui omnia decreta derogavit quibus prohibebatur permiscua communio, ita 
ut nunc fideles orientales possint communicare in Ecclesia occidentali et vicissim 
occidentales in Ecclesia orientali. 

Ad num. 44. De concelebratione. Quoad concelebrationem puto non esse ex-
tendendam ad novos casus, ne ad feriam V Hebdomadae maioris quidem. Ratio 
est quia non suficientes erunt sacerdotes, aliis missis necessariis ut fideles volun­
tad audiendi sacrum hoc die satisfaciant, nec ceteris ministeriis sacerdotalibus prae­
sertim confessionibus, cum valde solliciti simus de penuria sacerdotum. 

Ceterum, puto occasionem opportunam dare caput I I ad intercludendam viam 
quibusdam erroribus sparsis circa concelebrationem et participationem fidelium, 
de quibus Pius XII , felicis memoriae, locutus est in encyclica Mediator Dei. Proinde 
votum meum est: Concilium tueatur doctrinam catholicam contra errores qui in 
praelaudato documento enuntiantur, verbi gratia: circa participationem fidelium, 
cuius limites optandum esset ut Concilium determinaret; et concelebrationem 
in sensu lato de qua in adlocutione « Magnifícate Dominum » idem Romanus Pon­
tifex satis loquitur. 

Errores ergo a Pió XII signa ti a Concilio reiciantur. Quoad concelebrationem 
stricto sensu non video causam sufficientem ut disciplina hodierna, in can. 803 
expressa, immutetur. 

24 

EXC.MUS P. D. IOSEPH D'AVACK 
Archiepiscopus Camerinensis 

Em.mi, exc.mi et rev.mi Patres, 

Brevissime de prooemio. Humiliter et fir mis sime 1 adhaereo iis quae 
de prooemio dixerunt em.mi card. Bea et Browne et nonnulli exc.mi 
etiam nuper.2 Propono autem3 ut ad pag. 175, in linn. 10 et 11, affe-
rantur brevia, sed magni momenti, additamenta, ita ut pericopa secunda 
prooemii, salvis aliis immutationibus,i plus minusve ita sonet: 

« Itaque curat Ecclesia ut christifideles huic mysterio fidei... actuóse, 
conscie et pie participent, etc.; per Christum accedant ad Patrem, ei 
gratias agentes eiusque misericordiam implorantes; per ministerium sa­
cerdotum offerendo hostiam immaculatam, scilicet Christum Dominum, 
per ipsum et cum ipso sese, eidem Christo obtemperantes, offerre di-
scant etc. ». 

Ratio est: ut, melius recolendo doctrinam apostoli, in epistola ad 
Hebraeos, de Christi sacerdotio et sacrificio, efficacius exprimatur et ma­
gis in concreto urgeatur arctissimus immo vitalis ille nexus inter unius-
cuiusque vitam christianam et Missam. 

Ceteroquin, praesertim in tuto integri huius capitis, et ut melius 
et satis appareat locus et momentum christifidelium, et cultus sancto­
rum et omnino summopere, ut necesse est, locus et momentum Beatae 
Virginis Mariae in Missa in universa Liturgia, instantissime commendo 

30 (II) 

petitionem, iam ab aliis expressam, ut schema de Liturgia ex integro 
recognoscatur et retractetur a commissione mixta cum theologis. 

De hoc fusius scripsi in foliis quae trado exc.mae secretariat5 

In textu scripto tradito: 1 deest. 2 Exc.mus arch. Florit et alii. Revocans 
autem quae iam dixi de schemate de liturgia in generali. 3 deest. 4 immutatio-
nibus iam petitis de quibus supra significavi. 5 Ceteroquin, praesertim in hoc 
capite, de Mysterio eucharistico, dolendum apparet — iam dixeram — quod in 
universo schemate de Liturgia desit verum fundamentum doctrínale, firmum, de-
finitivum, explicitum. Tantummodo enim si atiente consideretur et expresse reco-
latur ordo Redemptionis, Sacerdotium et Sacrificium Christi, ea quae hoc Sacri­
ficium nobis conferí, ea quae a nobis — de suis donis et datis — exigit ut adim-
pleatur in nobis ea quae desunt passionum Christi pro Ecclesia, tantummodo — in-
quam — si haec omnia considerentur et revocentur, clare et plane apparebit locus 
et momentum fidelium in Missa, in tota Liturgia; locus et momentum cultus Sancto­
rum. Praesertim apparebit locus et momentum prorsus singulare, praecipuum, Deo 
sic volente, essentiale, Beatae Mariae Virginis. — De qua Beata Maria Virgine perexi-
gua memoria in partibus essentialibus Liturgiae, immo quasi remotio in recenti 
reformatione breviarii (minime reparata per frequentiora Officia de sabbato) male 
explicatur, valde displicet, ferme absona videtur a veritatibus dogmaticis. Haec omnia 
item dicenda sunt de capitibus IV (de officio divino) et V (de anno litúrgico). Dico 
nunc pro tunc. Unde, etiam non pro « pia pietate », sed pro debito amore dogmático 
in Beatam Mariam Virginem, instantissime commendo petitionem exc.mi arch. Staffa, 
ut schema de Liturgia ex integro recognoscatur et retractetur a commissione mixta 
cum theologis. 


